
TOSHKENT HAQIQATI

 Тиббиёт ходимлари куни олдидан

¤збекистон – А£Ш: Тошкент давлат аграр университети – 95 ёшда

Мамлакатимиз қишлоқ хўжалиги тараққиётига муно-
сиб ҳисса қўшиб келаётган Тошкент давлат аграр уни-
верситети бу йил ўзининг 95 йиллик шарафли тарихини 
нишонламоқда.

Юртимизда соғлиқни сақлаш соҳасини ислоҳ қи-
лиш ва аҳоли саломатлигини мустаҳкамлаш бораси-
да изчил ишлар амалга оширилмоқда. Президентимиз 
ташаббуси билан тиббий хизмат сифатини юксалти-
риш, аҳолига яқин ва қулай тиббий ёрдам кўрсатиш, 
замонавий технологияларни амалиётга жорий этиш 
ҳамда шифокорлар малакасини ошириш бўйича кенг 
кўламли чора-тадбирлар амалга оширилмоқда.

Хусусан, Тошкент вилояти тиббиёт тизимида ҳам 
сўнгги йилларда катта ўзгаришлар кузатилмоқда. 

Жумладан, сўнгги уч йил давомида вилоят-
да 12 та оилавий поликлиника ва 28 та ои-
лавий шифокорлик пункти ташкил этилди. 
Бу билан 400 мингдан зиёд аҳолига тиббий 
хизмат янада яқинлаштирилди. Шунингдек, 
5 та туманлараро перинатал ва 4 та “Қўш-
ма жароҳатлар ва ўткир қон-томир касал-
ликлари” марказлари иш бошлади.

МИЛЛИЙ  ТИББИЁТ  РИВОЖИ
Янги  Ўзбекистон  ислоҳотларининг  устувор  йўналиши

АҚШ Экспорт-импорт банки раҳба-
ри Жон Йованович билан учрашувда 
ушбу нуфузли институт билан тайёр-
ланган қўшма дастур асосида энерге-
тика, муҳим минераллар, транспорт, 
қишлоқ хўжалиги, АТ ва бошқа устувор 
йўналишлардаги йирик лойиҳаларни 
молиялаштириш бўйича ҳамкорлик-
ни кенгайтириш истиқболлари кўриб 
чиқилди.

Эксимбанк ҳукуматнинг расмий 
экспорткредит агентлиги бўлиб, АҚШ 
компанияларининг ташқи иқтисо-
дий фаолиятини қўллаб-қувватлайди 
ҳамда уларга суғурта, кафолат ва кре-
дит воситаларини такдим этади.

К¤П £ИРРАЛИ 
¥АМКОРЛИК

ИСТИ£БОЛЛАРИ
Ўзбекистон Республи-

каси Президенти Шавкат 
Мирзиёев Америка Қўш-
ма Штатлари Президенти 
Дональд Трампнинг такли-
фига биноан 4-6 ноябрь кун-
лари амалий ташриф билан 
Вашингтон шаҳрида бўлди.

Давлатимиз раҳбари 6 
ноябрь куни Марказий Осиё 
мамлакатлари ва АҚШ етак-
чиларининг “C5+1” форма-
тидаги саммити тадбирлари 
доирасида бир қатор нуфуз-
ли делегациялар раҳбарла-
ри, халқаро ташкилотлар ва 
йирик компаниялар етакчи-
ларини қабул қилди.

Тадбир аввалида Тошкент 
вилояти ҳокими Зойир Мирзаев 
барча фаолларни байрам би-
лан самимий табриклаб, ка-
саба уюшмалари тизимининг 
мамлакат ижтимоий-иқтисодий 
ҳаётида тутган ўрнига алоҳида 
тўхталди.

– Бугунги кунда касаба уюш-
малари ҳар бир фуқаронинг му-
носиб меҳнат шароитида ишла-
ши, ўз меҳнатининг самарасидан 
рози бўлиши учун фаолият юрит-
моқда, – деди вилоят ҳокими. 
– Касаба уюшмалари фақат 
меҳнаткашларнинг ҳуқуқларини 
ҳимоя қилувчи институт эмас, 
балки инсон қадрини улуғловчи, 
жамоатчилик билан давлат ўрта-
сидаги мулоқот кўприги вазифа-
сини бажараётган муҳим ижти-
моий кучдир.

Шундан сўнг жамоатчилик 
манфаатларини ҳимоя қилишда-
ги ташаббуслари ва ижтимоий 

ҳаётдаги муносиб иштироки би-
лан ажралиб турган бир гуруҳ 
касаба уюшмалари фаолларига 
“Ўзбекистон касаба уюшмалари-
га 120 йил” эсдалик кўкрак ни-
шонлари топширилди. 

Таъкидлаш жоизки, қонуний 
меҳнат муносабатларини тако-
миллаштириш, ишчи-ходимлар-
нинг ҳуқуқларини ҳимоя қилиш 

ҳамда жамоатчилик назорати-
ни ривожлантириш – ижтимоий 
давлат қуришнинг муҳим усту-
вор йўналишларидан бири ҳи-
собланади. Бу жараёнда касаба 
уюшмалари фаолларининг фи-
докорона меҳнати ва фуқаролар 
манфаатларини ҳимоя қилишга 
қаратилган ташаббуслари катта 
аҳамиятга эга.

КАСАБА УЮШМА ФАОЛЛАРИ ТА£ДИРЛАНДИ
TOSHKENT viloyati hokimligi, viloyat Tu

rizm boshqarmasi hamda Singapur menejment-
ni rivojlantirish instituti hamkorligida turizm 
sohasi xodimlari uchun qisqa muddatli malaka 
oshirish kurslari tashkil etildi. O‘quv mashg‘ulot-
lari CHIRCHIQ davlat pedagogika universiteti, 
BO‘STONLIQ tumanidagi “Heaven’s Garden” 
oromgohi hamda “Sevarsoy” sog‘lomlashtirish 
sanatoriysida o‘tkazildi.

TOSHKENT davlat agrar universiteti Markaziy 
Osiyo mamlakatlarida qishloq xo‘jaligi yo‘nali-
shida faoliyat yuritayotgan universitetlar orasida 
ikkinchi o‘rinni, Osiyo bo‘yicha qishloq xo‘jaligi 
yo‘nalishida ishtirok etgan universitetlar orasida 
TOP–300 talik ro‘yxatdan o‘rin oldi. 

 VILOYAT hokimligida hududda yetishtirilayot-
gan paxtani qayta ishlash jarayonlari, mavjud im-
koniyatlar hamda bu boradagi muammo va kam-
chiliklar muhokamasi yuzasidan muloqot bo‘lib 
o‘tdi. Unda to‘qimachilik mahsulotlarini chuqur 
qayta ishlash orqali qo‘shimcha qiymatli tayyor 
mahsulot ishlab chiqarish hajmini oshirish ma-
salalariga alohida e’tibor qaratildi. Shuningdek, 
bu yo‘nalishdagi loyihalarni qo‘llab-quvvatlash, 
zamonaviy texnologiyalarni joriy etish va sohada 
barqaror ish o‘rinlarini ko‘paytirish masalalari 
muhokama qilindi. 

Rossiya Federatsiyasining Samara shahrida 
XIII Xalqaro sport forumi bo‘lib o‘tdi. Unda ham-
korlikni rivojlantirish, sport sohasida o‘zaro taj
riba almashish hamda yangi loyihalarni amalga 
oshirish bo‘yicha qator uchrashuvlar o‘tkazish 
rejalashtirilgan. Forumda Sport vaziri masla-
hatchisi Sharifjon Mo‘minjonov, viloyat Sport 
boshqarmasi boshlig‘i Rustam Boboqulov ham-
da tegishli mas’ullar ishtirok etishdi.

(Давоми 4-5-саҳифаларда)

 Эътироф

Вилоят ҳокимлигида Ўзбекистон касаба 
уюшмалари ташкил этилганининг 120 йиллиги 
муносабати билан бир гуруҳ фаолларни тақ-
дирлаш маросими бўлиб ўтди.

* * *
Сана муносабати билан Қибрай туманида байрам тадбири таш-

кил этилди. Тантанали маросимда вилоят ҳокимлиги мутасадди 
раҳбарлари, касаба уюшмалари фаоллари, бир қатор ташкилот ва 
идоралар жамоалари ҳамда меҳнат фахрийлари иштирок этди.

Тадбирда  вилоят ҳокими Зойир Мирзаев сўзга чиқиб,  инсон 
қадрини улуғлаш, унинг ҳуқуқ ва манфаатларини ҳимоя қилиш 
ижтимоий давлатнинг муҳим тамойили эканига тўхталиб, Янги 
Ўзбекистонни барпо этишда касаба уюшмалари жонкуяр фаолла-
рининг ҳиссаси катта эканлигини алоҳида таъкидлади.

Байрам тадбирига таниқли санъаткорларнинг куй-қўшиқлари ўз-
гача файз бағишлади.

Эрали НОРБЕКОВ

Тошкент вилоятида ҳам бу 
йўналишда кенг кўламли ишлар 
амалга оширилмоқда. Иш жой-
ларида муносиб меҳнат шароити 
яратиш, ходимларнинг ижтимоий 

ҳимоясини кучайтириш, уларнинг 
маданий ва маънавий савияси-
ни ошириш мақсадида тизимли 
ишлар йўлга қўйилган. 

Байрам арафасида Ўзбекистон 
касаба уюшмалари Федерацияси 
Тошкент вилояти кенгаши раиси 
Сайёра Файзиева билан суҳбат-
лашдик.

– Сайёра опа, меҳнат соҳа-
сида адолат ва ихтиёрийлик 
тамойилларини мустаҳкамлаш 
– Янги Ўзбекистон ислоҳотла-
рининг асосий йўналишларидан 
бири. Касаба уюшмалари бу жа-
раёнда қандай “ижтимоий кўп
рик” вазифасини бажармоқда?

– Бир пайтлар мамлакатимиз 
иқтисодиётида қишлоқ хўжали-
ги, айниқса, пахтачилик асосий 
экспортбоп соҳа сифатида дав-
лат сиёсатининг муҳим йўнали-
шларидан бирига айланган эди. 
Ишчи кучи зарурлиги туфайли 
аҳоли, жумладан, ўқитувчилар, 
талабалар, давлат хизматчила-
ри, тиббиёт ходимлари ва ҳатто 
мактаб ўқувчилари ҳам мажбурий 
равишда пахта теримига жалб 
қилинарди. Эндиликда эса фуқа-

ро ўз хоҳиши билангина пахта те-
римига чиқиши мумкин, чунки уни 
ҳеч ким мажбурлай олмайди. Ҳар 
мавсумда терим учун пуллар ўз 
вақтида берилиши ва дала боши-

да шароитлар яратилиши 
қатъий назоратга олина-
ди. Мажбурий меҳнатнинг 
тугатилиши – Янги Ўзбе-
кистонда амалга ошири-
лаётган ислоҳотларнинг 
инсон манфаатларига 
қаратилганини кўрсатади. 
Бу саъй-ҳаракатларда Ўз-

бекистон касаба уюшмалари Фе-
дерациясининг ўрни катта.

Яъни, Янги Ўзбекистон-
да амалга оширилаётган кенг 
кўламли ислоҳотлар инсон қад
рини улуғлаш, меҳнат ҳуқуқла-
рини таъминлаш ва ижтимоий 
адолатни қарор топтиришга қа-
ратилган. Бу жараёнда касаба 
уюшмалари давлат, иш берувчи 
ва ходим манфаатларини уйғун-
лаштиришда муҳим воситачи 
бўлиб хизмат қилмоқда, ходим-
ларнинг меҳнат ҳуқуқларини ҳи-
моя қилиш, уларнинг шаъни ва 
қадрини асраш, иш жойларида 
адолатли шарт-шароит яратили-
шини таъминлашда фаол ишти-
рок этмоқда. Шунингдек,  касаба 
уюшмалари ижтимоий шериклик 
тизими орқали давлат органлари 
ва иш берувчилар билан ҳамкор-
ликда янги меҳнат стандартлари-
ни жорий этиш, хавфсиз меҳнат 
муҳитини яратиш ҳамда меҳнат 
низоларининг олдини олиш бўйи
ча “ижтимоий кўприк” вазифаси-
ни бажаради. Айниқса, аёллар 
ва ёшлар меҳнати ҳуқуқларини 
таъминлашда фаол иштирок эт-
моқда. Шу тариқа, касаба уюш-
малари Янги Ўзбекистондаги 

меҳнат ислоҳотларининг ажрал-
мас қисмига, адолат, барқарор-
лик ва ижтимоий ҳамжиҳатликни 
таъминловчи муҳим кучга айлан-
моқда.

– Сўнгги йилларда фуқаро-
лар турли идораларга эмас, 
балки тўғридан-тўғри касаба 
уюшмаларига мурожаат қилиш-
ни афзал кўришмоқда. Мурожа-
атларни ўрганиш ва натижага 
эришиш жараёни қандай йўлга 
қўйилган?

– Албатта, аксарият мурожа-
атларга ижобий ечим топишга 
ҳаракат қиламиз. Бунга мисол-
лар кўп. Масалан, 2024 йилда АТ 
«Халқ банки»нинг Тошкент вило-
яти филиалида ишлаган фуқа-
ро Азиз Убайдуллаев ноқонуний 
ишдан бўшатилгани ҳақида кен-
гашга мурожаат йўллади. Унинг 
мурожаати ўрганилиб, ходимни 
ишга тиклаш бўйича иш берув-

чига тақдимнома юборилди. Иш 
берувчи бунга жиддий аҳамият 
бермаганидан кейин, фуқаролик 
судига даъво-ариза киритилди. 
Суднинг ҳал қилув қарорига кўра, 
Азиз Убайдуллаев лавозимига 
қайта тикланди ва унга тўлан-
маган иш ҳақи, мажбурий бекор 
юрган кунлари ҳамда маънавий 
зарар учун 53 млн. сўмдан зиёд 
маблағ ундириб берилди.

Яна бир мисол. Юқори Чирчиқ 
туманидаги 17-сонли давлат мак-
табгача таълим ташкилотида тар-
биячининг ёрдамчиси бўлиб ишла-
ган З. Ханихўжаева иш вақтида рўй 
берган бахтсиз ҳодиса оқибатида 
вафот этган. Аммо иш берувчи 
томонидан боқувчисини йўқотган 
фарзандга бир йўла бериладиган 
нафақа ва ойма-ой бериладиган 
зарар пуллари тўлаб берилмаган. 
З. Ханихўжаеванинг турмуш ўр-
тоғининг мурожаати асосида ҳо-
лат қонун доирасида ўрганилди. 
Иш судда кўрилиб, марҳуманинг 
фарзанди учун бир йўла тўлана-
диган 107 млн. сўм компенсация 
ва фарзанди вояга етгунига қадар 
ҳар ойда 700 минг сўмдан зиёд 
зарар пуллари тўлаб борилишига 
эришилди. 

Соҳа фаолиятининг 5 йиллик 
сарҳисобига кўра, жами 70 га яқин 
ҳолат судда кўрилган. Мурожа-
атчилар фойдасига 3 млрд. сўм 
миқдоридаги иш ҳақи, мажбурий 
прогул ва маънавий зарар пулла-
ри ундирилишида амалий ёрдам 
кўрсатилган.

– Инсон саломатлиги ва ман-
фаатларини амалда таъмин-
лаш мақсадида қандай чоралар 
кўрилмоқда?

– Бугун ишчи-ходимларнинг 
соғлом муҳитда меҳнат қилиши, 
хавфсизлиги, уларнинг ҳуқуқ ва 
манфаатларини ҳимоя қилиш 
касаба уюшмаларининг доимий 
эътиборида.

Таҳлилларга кўра, Тошкент 
вилоятида жойлашган корхона 
ва ташкилотларда 2020 йилдан 
2025 йилнинг биринчи ярмига қа-
дар 559 та бахтсиз ҳодиса содир 
бўлган ва 627 нафар жабрланув-

чи рўйхатга олинган. Соғлиғига 
шикаст етган меҳнаткашлар ва 
уларнинг оила аъзоларига жами 
12 млрд. сўмдан ортиқ маблағ ун-
дириб берилган.

Айтиш жоизки, вилоятдаги йи-
рик ишлаб чиқариш корхонала-
рини касаба уюшмаларига жалб 
қилишда ҳокимликлар, савдо-са-
ноат палатасининг ҳудудий бўлим-
лари билан ҳамкорликни янада 
такомиллаштиришга эҳтиёж бор. 
Тошкент вилояти ҳокими касаба 
уюшмаларига аъзо бўлиш меҳнат-
кашларнинг хавфсизлиги, меҳнат 
ҳуқуқларининг тикланиши кафо-
лати эканини бот-бот таъкидлаб 
келади.

Ҳатто, яқинда вилоят ҳоки-
мининг ҳудуд аҳолисига мурожа-
ати эълон қилинди. Унда барча 
масъулларга аҳоли бандлигини 
таъминлаш, ижтимоий-маънавий 
кўмак кўрсатиш орқали уларни 
қўллаб-қувватлаш борасида вази-
фалар юклатилди. Касаба уюшма-
лари вилоят Кенгаши ҳам ҳоким 
мурожаатида қайд этилган вази-
фаларни ўз йўналишлари бўйича 
белгилаб, аҳоли бандлигини таъ-
минлаш ва ижтимоий қўллаб-қув-
ватлаш борасида иш юритишни 

асосий режаларига киритди. 
– Уюшма томонидан ишчи-хо-

димларнинг санаторийларда 
дам олиши, хотин-қизлар банд-
лигини таъминлаш ва ёшларни 
ижтимоий қўллаб-қувватлаш 
борасида қандай натижаларга 
эришилди?

– Албатта, ишчи-ходимларнинг 
сифатли дам олишларини ташкил 
этиш, уларга муносиб меҳнат ша-
роити яратишга алоҳида эътибор 
қаратилмоқда. Хусусан, Федера-
ция тасарруфидаги 32 та санато-
рийнинг 9 таси Тошкент вилояти 
ҳудудида жойлашган. Уларда 5 
йил давомида корхона, ташкилот 
ва муассасаларда ишловчи ходим-
лардан 30 минг нафардан зиёди 
соғломлаштирилди. “Ўзбекистон 
бўйлаб саёҳат қил!” шиори ости-
да 156 минг 350 нафардан зиёд 
ишчи-ходим ва уларнинг оила 
аъзоларининг тарихий шаҳарларга 

саёҳатлари уюштирилди.
Таълимни ривожлантириш ва 

ёшларни қўллаб-қувватлаш мақ-
садида «Касаба уюшмаси сти-
пендияси» лойиҳаси доирасида 
ижтимоий ҳимояга муҳтож 5 на-
фар  талабага 62 млн. сўмдан 
ортиқ стипендия, ногиронлиги 
бўлган ташкилотнинг ёш аъзола-
рига саломатлигини тиклаш учун 
санаторийларга бепул йўллан-
малар ажратилди. Хотин-қизлар-
ни тизимли қўллаб-қувватлаш, 
уларнинг жамият ҳаётидаги фаол 
иштирокини таъминлаш ишлари-
да касаба уюшмалари ҳам фаол 
қатнашиб, «Аёллар дафтари» 
лойиҳаси доирасида берилган 
ёрдамларнинг ҳаққонийлиги усти-
дан жамоатчилик назоратини олиб 
борди. Ўрганишларга кўра, «Аёл-
лар дафтари»нинг 1-6-босқичлари 
бўйича жами 392 нафардан зиёд 
хотин-қизларга амалий ёрдам 
кўрсатиш мақсадида қарийб 380 
млрд. сўм маблағ йўналтирилди. 
Шунингдек, 174 мингдан зиёд хо-
тин-қизларнинг бандлиги таъмин-
ланди, тадбиркорлик қилиш истаги 
бўлганларнинг 16 мингдан ортиғи-
га 160 млрд. сўмга яқин кредит 
маблағлари ажратилди. 

– Келгуси режалар ҳақида 
ҳам тўхталсангиз?

– Жорий йил 17 октябрда дав-
латимиз раҳбари касаба уюш-
малари фаолиятининг 120 йил-
лик юбилейи муносабати билан 
Ўзбекистон касаба уюшмалари 
фаоллари ва фахрийлари билан 
мулоқот қилди. Унда Ўзбекистон-
да сўнгги йилларда меҳнатни 
улуғлаш ва ишчилар ҳуқуқларини 
ҳимоя қилиш ҳамда ижтимоий ҳи-
моя соҳасида эришилган ютуқлар-
ни санаб ўтиш билан бирга, қатор 
янги ташаббуслар илгари сурилди. 
Айниқса, ҳар бир ҳудудда “Каса-
ба уюшмалари боғлари”ни барпо 
этиш ташаббуси илиқ кутиб олин-
ди.

Шунингдек, меҳнатга ҳақ 
тўлашнинг энг кам миқдорини 
белгилаш бўйича уч томонлама 
комиссия фаолиятини кенгайти-
риш, масофавий ва платформали 
бандлик йўналишида фуқаролар-
нинг ҳуқуқларини ҳимоя қилиш 
тизимини мустаҳкамлаш, аёллар 
учун тенг имкониятлар яратиш ва 
меҳнат хавфсизлигини таъмин-
лашнинг ягона тизимини йўлга 
қўйиш зарурлиги таъкидланди.

“Биргаликда бошлаган ишлари-
миз ҳар бир меҳнат жамоаси, ҳар 
бир ходим ва унинг оиласи учун 
манфаатли бўлаётгани менга қу-
вонч бағишлайди. “Инсон қадри 
учун” ғояси ислоҳотларимизнинг 
бош тамойили бўлиб қолади”, – 
деди давлатимиз раҳбари.

Шу вазифалардан келиб 
чиқиб, Федерациянинг Тошкент 
вилояти кенгаши 2025-2030 йил-
ларга мўлжалланган устувор 
вазифаларни белгилаб олди. 
Хусусан, корхона, ташкилот ва 
муассасаларда меҳнаткашлар 
учун муносиб меҳнат шароитла-
рини яратиш, иш хақи ўз вақтида 
тўланиши мониторингини янада 
кучайтириш, ижтимоий ҳимояга 
муҳтож фуқаролар, хотин-қизлар 
ва ёшларнинг бандлигини таъ-
минлашга кўмаклашиш ҳамда иш-
чи-ходимларнинг ҳуқуқий манфа-
атларини ҳимоя қилиш, кейинги 5 
йилликда аъзолар сонини 1 млн. 
нафарга етказиш асосий мақсад 
қилиб олинди. Касаба уюшма-
лари ҳар бир меҳнаткашнинг иш 
жойида қадр топиши, нафақат 
ўзи, балки оила аъзолари ҳам 
моддий, ҳам маънавий жиҳатдан 
қўллаб-қувватланиши, меҳнат 
ҳуқуқлари ҳимоя қилиниши йў-
лида астойдил қайғуради. Зеро, 
барча саъй-ҳаракатларимиз ин-
сон қадрини улуғлаш учундир.

Суҳбатни “Тошкент ҳақиқати” 
мухбири Нозима РАСУЛОВА

ёзиб олди

Эксимбанкнинг мамлакатимиз авиапар-
кини модернизация қилиш ва “Воеing” само-
лётларини етказиб беришдаги иштирокига 
алоҳида эътибор қаратилди. Амалий ҳам-
корликни давом эттириш ва Узоқ муддатли 
шериклик режасини ишлаб чиқишга кели-
шиб олинди.

Учрашув якунида давлатимиз раҳбари 
ҳузурида Ўзбекистон Республикаси Инвес
тициялар, саноат ва савдо вазирлиги ҳамда 
АҚШ Эксимбанки ўртасида имзоланган Қўш-
ма лойиҳаларни молиялаштириш тўғриси-
даги битим алмашилди.

АҚШ Халқаро молиявий тараққиёт кор-
порацияси (DFC) бош директори Бен Блэк 
билан учрашувда олий даражадаги фаол 
мулоқотлар ва савдо-инвестициявий ҳам-
корлик кенгайиб бораётгани мамнуният би-
лан қайд этилди. Энергетика, муҳим мине-
раллар, молия, транспорт, қишлоқ хўжалиги 
ва АТ соҳаларида йирик қўшма ташаббуслар 
ишлаб чиқилмокда.

Амалий шерикликни чуқурлаштириш-
га алоҳида эътибор қаратилди. Устувор 
лойиҳаларни молиялаштириш учун қўшма 
инвестиция платформасини яратишни жа-
даллаштириш, кичик бизнесни қўллаб-қув-
ватлаш, шунингдек, Тошкент шаҳрида кор-
порациянинг минтақавий офисини очиш 
бўйича аниқ чора-тадбирлар кўриб чиқилди.

Давлатимиз раҳбари корпорациянинг 
инфратузилма лойиҳаларини амалга оши-
ришда давлат-хусусий шериклик асосида 
иштирок этиши муҳимлигини таъкидлади.

“DFC” – АҚШнинг миллий ривожланиш 
институти бўлиб, ривожланаётган мамлакат-
ларда инфратузилма ва саноат лойиҳалари-
ни амалга ошириш учун хусусий капитални 
сафарбар қилиш билан шуғулланади.

“General Motors International” компания
сининг глобал ижрочи директори Шилпан 
Амин билан учрашувда ушбу корпорация 
билан узоқ муддатли ҳамкорликни янада 
кенгайтириш масалалари кўриб чиқилди. 
Компаниянинг мамлакатимиз автомобиль 
саноатини ривожлантириш ва диверсифика-
ция қилишдаги муҳим ўрни қайд этилди.

Сўнгги 5 йил ичида компания томонидан 
1,6 миллион дона автомобиль ишлаб чиқа-
рилди, Ўзбекистон “Chevrolet” бренди учун 

АҚШдан кейин иккинчи йирик бозорга ҳамда 
Марказий Осиё ва МДҲ бозорларида сотув-
лар бўйича етакчига айланди.

Ишлаб чиқариш кооперациясини янада 
ривожлантириш, маҳсулотлар турини кен-
гайтириш ва маҳаллийлаштиришни чуқур-
лаштиришга алоҳида эътибор қаратилди.

Замонавий машинасозликда талаб юқо-
ри бўлган янги технологиялар ва хом ашё 

ресурслари соҳасида қўшма лойиҳаларни 
амалга ошириш истиқболлари муҳокама қи-
линди.

Америка Қўшма Штатлари савдо вазири 
Ховард Латник билан учрашувда Ўзбекистон 
билан АҚШ ўртасидаги стратегик шериклик 
муносабатларини янада мустаҳкамлаш, 
савдо ва инвестициявий ҳамкорликни фаол-
лаштириш, иқтисодиётнинг турли тармоқла-
рида қўшма лойиҳаларни амалга ошириш 
масалалари кўриб чиқилди.

Кўп қиррали Ўзбекистон – АҚШ муно-
сабатлари изчил ривожланиб бораётгани 
мамнуният билан қайд этилди. Кейинги 
йилларда товар айирбошлаш ҳажми 4 ба-
робар кўпайиб, қарийб 1 миллиард дол-
ларга етди. Ўзбекистонда АҚШнинг 300 
дан ортиқ компаниялари муваффақиятли 
фаолият юритмоқда, саноат, қишлоқ хўжа-
лиги, энергетика ва инновация соҳаларида 
қатор йирик кооперация лойиҳалари амал-
га оширилмокда.

Савдо алоқаларини мустаҳкамлаш, ҳу-
дудлараро ҳамкорликнинг самарали ме-
ханизмларини яратиш, шунингдек, Муво-

фиқлаштирувчи кенгаш таъсис этишдан 
икки томон ҳам манфаатдор экани таъкид
ланди.

Қишлоқ хўжалиги соҳасидаги ҳамкорлик 
масалаларига алоҳида эътибор қаратилди. 
АҚШдан соя ва пахта етказиб бериш, шунинг
дек, Американинг илғор томчилатиб суғориш 
технологияларини жорий этиш бўйича даст-
лабки шартномалар тузилган.

Музокаралар якунида қўшма лойиҳалар-
ни қўллаб-қувватлаш учун инвестиция плат-
формасини яратиш орқали амалий ҳамкор-
ликни фаоллаштиришга келишиб олинди.

АҚШнинг етакчи компаниялари, инвес
тиция фондлари ва молия институтлари 
вакиллари билан ўтказилган давра суҳбати-
да АҚШ савдо вазири Ховард Латник, Пре-
зидентнинг махсус ёрдамчиси Рикки Гил, 
Президентнинг махсус вакили Паоло Зам-
полли, қишлоқ хўжалиги вазири ўринбосари 
Стивен Ваден, шунингдек, Америка – Ўзбе-
кистон савдо палатаси раҳбарлари, “Traxys”, 
“FLSmidth”, “McKinsey”, “Meta”, “Google”, 
“Amazon”, “Boeing”, “Air Products”, “Axiom 
Space”, “Cove Capital”, “Freeport-McMoRan”, 
“Orion CMC”, “Cargill Cotton”, “John Deere”, 
“Honeywell”, “Valmont Industries”, “Flowserve 
Corporation” каби йирик корпорация ва ком-
панияларнинг юқори даражадаги менежер-
лари иштирок этди.

Учрашув аввалида Ўзбекистон етакчиси 
сўнгги 8 йил ичида АҚШ билан товар айирбо-
шлаш ҳажми 4 баробар ошгани, мамлакати-
мизда АҚШнинг 300 дан ортиқ компанияла-

ри муваффақиятли фаолият юритаётганини 
таъкидлади.

Президентимиз ҳамкорликнинг бугунги 
даражаси биргаликдаги ишларга кенг ис-
тиқбол очадиган янги босқичнинг бошла-
ниши эканини алоҳида таъкидлади. АҚШ 
Президенти Дональд Трамп билан бўлажак 
учрашувда иқтисодий ҳамкорликнинг аниқ 
йўналишлари ва янги қўшма ташаббуслар 
муҳокама қилиниши қайд этилди.

Давлатимиз раҳбари ўз нутқида икки 
мамлакат ўртасидаги стратегик шериклик-
нинг устувор йўналишларини кўрсатиб ўтди.

2030 йилга бориб Ўзбекистонда 18 – 20 
гигаваттлик қайта тикланувчи қувватлар-

га эга янги энергетика тизими яратилади, 
электр энергиясининг ярмидан кўпи қуёш ва 
шамол энергияси ҳисобидан ишлаб чиқари-
лади.

Шу маънода, Ўзбекистон ва АҚШ уран, 
мис, вольфрам, молибден ва графит қазиб 
олиш ҳамда чуқур қайта ишлашни ривож
лантиради. Ишончли етказиб бериш зан-
жирларини яратиш ва АҚШнинг илғор қайта 
ишлаш технологияларини жорий этиш режа-
лаштирилган.

Бундан ташқари, автомобиль ва темир 
йўллар, терминаллар ва аэропортларни 
модернизация қилиш бўйича кенг кўламли 
дастур амалга оширилмокда. 2030 йилгача 
транспорт инфратузилмасини ривожланти-
ришга 12 миллиард доллардан зиёд маблағ 
йўналтириш режалаштирилган.

АҚШнинг “Google”, “Meta”, “NVIDIA” ком-
паниялари билан рақамли ҳамкорлик кен-
гаймокда. “Apple Pay” ва “Google Pay” тўлов 
тизимларини жорий этиш, Рақамли акаде-
мия ва стартап-хаблар тармоғини яратиш 
шулар жумласидан.

Бундай лойиҳаларни илгари суриш ва 

молиявий қўллаб-қувватлаш учун “DFC” кор-
порацияси ҳамда АҚШ Эксимбанки жалб қи-
линиши айтилди.

Якунда Ўзбекистон Президенти Шавкат 
Мирзиёев АҚШ компанияларининг инвести-
ция ташаббусларини шахсан қўллаб-қувват-
лашга тайёрлигини билдириб, Ўзбекистон 
хорижий инвесторлар учун ишончли ҳамкор 
ва муваффақият кафолати бўлиб қолишини 
таъкидлади.

АҚШнинг етакчи компаниялари, инвести-
ция фондлари ва молиявий институтлари 
раҳбарлари билан ўтказилган давра суҳбати 
якунида Ўзбекистон Республикаси Прези-
денти Шавкат Мирзиёев ва АҚШ савдо вази-
ри Ховард Латник иштирокида икки томонла-
ма битимларни алмашиш маросими бўлди.

Хусусан, қуйидаги ҳужжатлар имзолан-
ган:

– Тоғ-кон саноати ва геология вазирлиги 
ҳамда “Denali Exploration group” компанияси 
ўртасида нодир ер элементларини ишлаб 
чиқариш бўйича ҳамкорлик тўғрисида битим;

– Ўзбекистон Республикаси Тикла-
ниш ва тараққиёт жамғармаси ҳамда 
“ReElement Technologies” компанияси ўр-
тасида нодир металлар соҳасида лойиҳа-
ларни амалга ошириш бўйича ҳамкорлик 
тўғрисида битим;

– Инвестициялар, саноат ва савдо вазир-
лиги ҳамда “Flowserve” компанияси ўртаси-
да насос станцияларини модернизация қи-
лиш бўйича ҳамкорлик тўғрисида битим;

– Қишлоқ хўжалиги вазирлиги ва “Valmont 
Industries Inc” компанияси ўртасида сувни 
тежайдиган замонавий технологияларни жо-
рий этиш тўғрисида битим;

– Рақамли технологиялар вазирлиги ва 
“Palo Alto Networks” компанияси ўртасида 
сунъий интеллект соҳасидаги ҳамкорликни 
кенгайтириш тўғрисида битим;

– “Uzairways” ва “Boeing” компанияла-
ри ўртасида самолётларни етказиб бериш 
бўйича шартнома;

– “Datacrop” ва “Luis Dreyfus Company” 
компаниялари ўртасида соя дуккаклари ва 
шрот етказиб бериш бўйича шартнома;

– “Ўзсаноатэкспорт” ва “Cargill” компания
си ўртасида пахта етказиб бериш бўйича 
шартнома.

ЎзА

ИНСОН ҚАДРИНИ УЛУҒЛАШ –
А С О С И Й   В А З И Ф А М И З

Ўзбекистон – АҚШ:
КЎП  ҚИРРАЛИ Ҳ АМКОРЛИК

ИСТИ£БОЛЛАРИ

 11 ноябрь – Касаба уюшмалари куни
Маълумки, Ўзбекистон Республикасининг 2020 йил 23 

ноябрдаги “Ўзбекистон Касаба уюшмалари кунини белги-
лаш тўғрисида”ги Қонунига мувофиқ, 11 ноябрь юртимиз-
да Касаба уюшмалари куни кенг нишонланади.

Бугунги кунда меҳнаткашларнинг манфаатларини ҳимоя 
қилиш, уларнинг ҳуқуқ ва қонуний кафолатларини таъмин-
лашда касаба уюшмалари муҳим ўрин тутади.



(Давоми.	Бошланиши 1-саҳифада)

 Innovatsiya

 Пресс-тур

Эътиборлиси, Осиё тараққиёт 
банки ажратган маблағ ҳисобига 
оилавий поликлиникалар учун 5 
млрд. 434 млн. 664 минг сўмлик 
13 турдаги 2 минг 308 та замо-
навий тиббий асбоб-ускуналар 
олиб келинди. Поликлиникаларга 
6 млрд. 391 млн. 211 минг сўмлик 
физиотерапия ускуналари ажра-
тилди.

Бундан ташқари, вилоят ҳо-
кимлиги ташаббуси билан 3 млрд. 
500 млн. сўм маблағ ҳисобидан 
80 та ЭКГ аппарати ва 796 та па-
тронаж сумкалари тиббий брига-
даларга етказилди. Бу чоралар 
аҳолига тезкор ва қулай тиббий 
ёрдам кўрсатиш имкониятини яна-

да кенгайтирди. Шунингдек, ўпка 
касалликларини барвақт аниқлаш 
мақсадида 628 млн. сўм маблағ 
эвазига “Isuzu” тиббий автобуси 
жиҳозланди. Ҳозирда мазкур мо-
биль тиббий автобус қатор туман 
ва шаҳарларда аҳолига малакали 
хизмат кўрсатмоқда.

Соҳага қаратилаётган эътибор 
туфайли туман ва шаҳарларда 
тиббий хизмат сифати анча юқо-
рилади. Биргина Чирчиқ шаҳрида 
40 ўринли гематология бўлими 
ва 101 ўринли туғуруқ комплекси 
ишга туширилди. Хусусий тиббий 
сектор ҳам фаол ривожланиб, жо-
рий йилда хусусий клиникаларда 
185 минг 493 нафар беморга ста-
ционар шароитида даволаш хиз-
матлари кўрсатилди.

Айтиш жоизки, вилоятда тиб-
бий туризм йўналишида ҳам 
салмоқли ютуқларга эришилди. 
Жорий йилда 4 минг 597 нафар 
хорижлик бемор вилоят клиника-
ларида даволаниб, 8 миллиард 
сўмдан зиёд йиллик тушум таъ-
минланди. Бу эса вилоятимиз тиб-
бий салоҳияти халқаро миқёсда 
ҳам тан олинаётганини англатади.

Маълумки, ҳар соҳада бўлгани 
каби соғлиқни сақлаш тизимининг 
муваффақияти, аввало, кадрлар 
салоҳиятига боғлиқ. Шу боис, 
жорий йил давомида 1 минг 300 
нафар шифокор ва 3 минг 840 на-
фар ўрта тиббий ходим малакаси-
ни оширди. Вилоятдаги шифокор-
лар учун вакант лавозимлар сони 
1 минг 41 тадан 697 тагача қисқар-
ди. Бу кўрсаткичлар вилоятда ка-
дрлар етишмовчилиги муаммоси 
босқичма-босқич бартараф эти-
лаётганини англатади. 

Фахр билан айта оламизки, ви-
лоятимиз тиббиётида илғор техно-
логиялар ва замонавий усуллар-
ни амалиётга жорий этиш бўйича 
тизимли ишлар олиб борилмоқда. 
Жорий йилда 625 минг нафар “Д” 
назоратдаги беморлардан 432 

минг нафари консерватив, 193 
минг нафари эса оператив йўл 
билан соғломлаштирилди. 113 
нафар беморда юқори технологик 
операциялар амалга оширилди.

Жумладан, Бекобод тумани-
да республика миқёсида илк бор 
катталарда аорта-коронар шунт-
лаш, болаларда эса туғма юрак 
нуқсонларини очиқ ва ёпиқ усулда 
бартараф этиш амалиётлари му-
ваффақиятли бажарилди.

Шунингдек, Миллий тиббиёт 
маркази билан ҳамкорликда мо-
биль ангиограф аппарати ёрда-
мида вилоятнинг шаҳар ва туман-
ларида 15 минг 801 нафар бемор 
кўрикдан ўтказилди. Улардан 5 

минг 481 нафарига коронарогра-
фия, 462 нафарига стентлаш, 77 
нафарига АКШ амалиёти бажа-
рилди.

Йил бошидан буён вилоят ши-
фокорлари томонидан 5 минг 677 
та юқори технологик операциялар 
ўтказилди. Хусусан, Ангрен ва 
Чирчиқ шаҳарларида бўйрак кўчи-
риб ўтказиш, Бекободда сунъий 
бўғим алмаштириш (эндопротез-
лаш) амалиётлари илк бор амал-
га оширилди. 

Хабарингиз бор, маҳаллий бюд-
жет ҳисобидан вилоят Соғлиқни 
сақлаш бошқармаси биноси, “103 
хизмати”, “CALL-markaz”, санави-
ация ва автогараж бинолари қури-
либ, фойдаланишга топширилди. 
Шунингдек, шошилинч тиббий ёр-
дам илмий марказининг вилоят фи-
лиалида кардиохирургия хизмати 
йўлга қўйилди. Жорий йилнинг май 
ойидан буён марказда 600 дан ор-
тиқ коронарография, 400 дан зиёд 
стентлаш ва 50 нафар беморга кар-
диостимулятор ўрнатиш амалиёти 
бажарилди. 

Қувонарлиси, Чирчиқ шаҳри-
даги Республика ихтисослашти-
рилган она ва бола саломатлиги 
марказининг вилоят филиалида 
ноёб амалиёт ўтказилди. Унда 
илк бор сиам эгизакларини ажра-
тиш амалиёти муваффақиятли 
бажарилди. Бу нафақат вилоят, 

балки мамлакат тиббиёти тарихи-
даги муҳим воқеа сифатида эъти-
роф этилди.

Маълумки, соҳа ривожланиши-
да қурилиш, таъмир ва моддий-тех-
ник базани мустаҳкамлашнинг ўрни 
катта. Вилоятда бу борада тизимли 
ишлар қилинмоқда. Жумладан, Ян-
гийўл шаҳрида 435 ўринли марка-
зий шифохона, иккита оилавий по-
ликлиника (жами 1 минг 35 қатнов) 
иш бошлади. Бу муассасаларнинг 
қурилишига 10 млрд. сўм маблағ 
сарфланди.

Чиноз тумани туғуруқ комплек-
сида 4,5 млрд. сўмлик таъмирлаш 
ишлари амалга оширилди. Ангрен 
болалар шифохонаси, Олма-
лиқдаги 2-сон руҳий касалликлар 
шифохонаси, Бўстонлиқ ва Бўка 
туманларидаги бўлимлар капитал 
таъмирланди.

Дарвоқе, “Тиббиётда 90 кунлик 
ўзгаришлар” лойиҳаси орқали ҳам 
амалий натижаларга эришилди. 
Лойиҳа доирасида 7,4 млрд. сўм 
маблағ ажратилиб, жарроҳлик 
ва туғуруқ заллари замонавий 
жиҳозлар билан таъминланди. 
Шифокор ва ҳамширалар бу уску-
налардан самарали фойдаланиш 
бўйича малака ошириш курслари-
да ўқидилар.

Эндиликда вилоятимизда 
халқаро ҳамкорлик асносида 
илғор тажрибалар ўрганилмоқда. 

Хусусан, вилоят ҳокимлиги ва 
Корея Республикасининг Кёнгидо 
вилояти ҳамда Россия Федера-
циясининг Москва вилояти би-
лан соғлиқни сақлаш соҳасида 
ҳамкорлик меморандумлари им-
золанди. Бу орқали вилоят ши-
фокорлари халқаро тажрибани 
ўрганиш, илғор тиббий усулларни 
амалиётга жорий этиш имконига 
эга бўлмоқдалар.

Жорий йилда Кореяга 11 на-
фар, Россияга 26 нафар тиббиёт 
ходими малака ошириш учун юбо-
рилди. Шу билан бирга, кореялик 
мутахассислар иштирокида “Лаб 
ва танглай нуқсони” бўлган 80 на-
фар бола текширувдан ўтказилиб, 
20 нафарига жарроҳлик амалиёти 
қўлланилди.

Шунингдек, Хитой Халқ Респуб
ликаси билан тиббий инновация
лар ва халқ табобати соҳасида 
ҳамкорлик йўлга қўйилди. Ишо-
намизки, бу ҳамкорликлар вилоят 
тиббиётида катта ўзгаришларга 
сабаб бўлади. 

Хабарингиз бор, мамлакати-
мизда ноябрь ойининг иккинчи 
якшанбасида Тиббиёт ходимла-
ри куни кенг нишонланади. Шу 
муносабат билан вилоятимизда 
фаолият юритаётган шифокор-
лар, ҳамширалар ва тиббиёт 
соҳаси фидойиларини касб бай-
рамлари билан табриклайман!

Инсон ҳаётини асраш, унинг 
соғлигини муҳофаза қилиш – энг 
олий бурч ва шарафли вазифа-
дир. Вилоятимиз тиббиёти кун 
сайин ривожланиб, республи-
ка миқёсида юқори мавқега эга 
бўлиб бораётгани сизларнинг 
меҳнатингиз самарасидир, азиз 
ҳамкасблар.

Фурсатдан фойдаланиб, ҳар 
бирингизга соғлик, муваффақият 
ва янги ютуқлар тилайман!

Тўрақул АРЗИҚУЛОВ,
Тошкент вилояти 
Соғлиқни сақлаш 

бошқармаси бошлиғи

– Маълумки, Тошкент вилояти-
нинг умумий ер майдони 1 млн. 514 
минг 926 гектарни ташкил этади, – 
дейди Давлат Кадастрлар палатаси 
вилоят бошқармаси бошлиғи Жасур 
Аҳроров. – Вилоятда бугунги кунда 
811 минг 54 та кўчмас мулк объекти 
мавжуд. 2024 йил 5 августда қабул 
қилинган “Ўзбошимчалик билан эгал-
лаб олинган ер участкалари ҳамда 
уларда қурилган бинолар ва иншо-
отларга бўлган ҳуқуқларни эътироф 
этиш тўғрисида”ги Қонун ижросини 
таъминлаш мақсадида вилоятда-
ги барча туман ва шаҳарларда кенг 
кўламли хатлов олиб борилмоқда. 2024-
2025 йилларда 99 мингта объектни хат-
ловдан ўтказиш режа қилинган бўлиб, 
бугунги кун ҳолатига кўра, 91 минг 505 
та кўчмас мулк объекти тўлиқ хатлов-
дан ўтказилди ва 34 минг 684 та объект 
ҳақидаги маълумотлар “Эътироф” ах-
борот тизимига киритилди. Ҳозирда 26 
минг 323 таси муҳокамада, 4 мингга яқи-
ни эълонда. Шу кунгача 1 минг 24 тасига 
эгалик ҳуқуқи эътироф этилди.

Айни пайтда жараёнга 300 га яқин 
кадастр муҳандислари жалб этилган бў-
либ, улар маҳаллабай хатлов ўтказиш-
моқда. Журналистлар хатлов ўтказила-
ётган хонадонларда бўлишди.

– Хатловни анчадан бери кутаётган 
эдик, – дейди Кўклам кўчаси 81-уйда ис-
тиқомат қилувчи фуқаро Бахтиёр Пар-
пиев. – Мазкур хонадонни 2013 йилда 
кадастр рўйхатидан ўтказганимизда 3 
та хона ва ошхона, ҳаммом мавжуд эди. 
Беш йил муқаддам қўшимча хоналар 
қурдик. Муҳандислар ҳеч қандай тўлов-
ларсиз кадастр ҳужжатларимизни янги-
лаб беришди.

Қайд этилишича, Қонун ижроси 6 та 
босқичда амалга оширилади: 

1-босқичда маҳалла ҳудуди чегара-
сини аниқлаш ва келишув ҳужжатлари-
ни тайёрлаб, “UZKAD” ахборот тизими-
да маҳалла чегараси яратилади.

Чегараси яратилган маҳаллада то-
пографик ишлар бажарилиб, “UZKAD” 
ахборот тизимида инвентаризация ҳу-
дудлари яратилади;

2-босқичда топографик ўлчовлар 
асосида яратилган инвентаризация ҳу-
дуди чегарасидаги кўчмас мулкларда 
хатлов олиб борилади. Ҳар бир кўчмас 
мулкнинг кадастр рақамлари аниқла-
ниб, хатлов натижаларида тузилган 

абрислар хатлов тизимига кунлик кири-
тилади;

3-босқичда хатлов тизимига кири-
тилган кўчмас мулкларнинг абрислари 
кўриб чиқилиб, инвентаризация ҳудуди-
даги кўчмас мулкларда хатлов ишлари 
якунланган кўчмас мулк маълумотлари-
ни “UZKAD” ахборот тизимига (мигра-
ция) кўчириб ўтиб, хатлов ариза ярати-
лади;

4-босқичда “UZKAD” ахборот тизи-
мига кўчириб ўтилган (хатлов аризаси 
очилган) кўчмас мулклар ахборот ти-
зимида фаоллаштирилади. “UZKAD” 
ахборот тизимида фаоллаштирилган 
кўчмас мулкларнинг ҳуқуқий ҳужжати 
мавжуд бўлмаганлари ва ўзбошим-
ча эгалланган ери мавжуд обьектлар 
“Эътироф” ахборот тизимига автоматик 
равишда юборилади;

5-босқич амалиётида “Эътироф” ах-
борот тизимига келиб тушган кўчмас 
мулклар кўриб чиқилиб, қонунда бел-
гиланган 8 та моддага асосан, турлари 
белгиланиб, тегишли вазирлик ва идо-
раларга муҳокама учун юборилади. На-
тижаларга кўра, кўчмас мулк учун Кен-
гаш қарорлари қабул қилинади; 

6-босқичда эътироф этилган, Кенгаш 
қарорлари чиқарилган кўчмас мулклар 
тегишли тартибда давлат рўйхатидан 
ўтказилади.

Ҳозирга қадар 210 та маҳаллада хат-
лов якунланди, яна 159 та маҳаллада 
жараён давом этмоқда.

Пресс-тур давомида журналистлар 
“Хатлов” ва “Эътироф” тизимлари фао-
лияти билан танишдилар. Шундан сўнг 
матбуот анжумани ташкил этилди. Унда 
масъуллар журналистларни қизиқтир-
ган саволларга жавоб беришди.

Нигора ЎРОЛОВА,
"Тошкент ҳақиқати" мухбири

Яратилганига кўп бўлмаган 
мазкур дастур барча соҳалардан  
бохабарлиги, “қўлидан” келмай-
диган ишнинг ўзи йўқлиги билан 
одамларга кўп қўлайлик ярат-
моқда. Имтиҳонда саволнинг 
жавобини топишга қийналганда, 
тиббиёт ёки ҳуқуқий масалада, 
борингки, ҳаётда муаммолардан 
чарчаб, бир сирдош керак бўлган-
да ChatGPT “лаббай” деб туради. 
Шу боис ушбу дастур тезда олам-
шумул яратиқлардан бири сифа-
тида тан олиниб бўлинди.

Яқинда OpenAI компанияси ўз 
ижтимоий тармоқ саҳифаси орқа-
ли ChatGPT’дан фойдаланиш 
сиёсати янгиланганини эълон 
қилди. Унга кўра, эндиликда маз-
кур дастур тиббий ва ҳуқуқий ма-
салаларда, шунингдек, таълим, 
уй-жой, бандлик, молиявий фао-
лият ва кредитлаш, суғурта ҳамда 
муҳим давлат хизматлари билан 
боғлиқ соҳаларда, миграция ва 
миллий хавфсизлик масалала-
ри бўйича фойдаланувчиларга 
маслаҳат бера олмайди.

Бундай янгилик қилишга етар-
ли асос ва зарурат бор эди. Бои-
си, ушбу дастур инсониятга қулай-

лик яратиш мақсадида 
яратилган бўлса-да, 
охирги вақтларда “қо-
тил” сифатида тилга 
олинаётганди. Бунга 
жорий йил баҳорида 
16 ёшли америкалик 
ўсмирнинг ChatGPT 
билан ўз жонига қасд 
қилиш режасини муҳо-
кама қилиб, сўнг бунга 
қўл ургани сабаб бўл-
ган. Ҳатто марҳумнинг 
ота-онаси ушбу воқеа-
га сунъий интеллектни 
айбдор қилиб,  компа-
ния ва унинг бош директори Сем 
Алтманни судга берганди.

Бундан ташқари, яқинда ком-
пания томонидан эълон қилинган 
статистикага кўра ҳар ҳафтада 
миллиондан ортиқ киши мазкур 
дастур билан ўз жонига қасд қи-
лиш мавзусида мулоқот қилади. 
Даҳшатли рақамлар, шундай 
эмасми?

Мурожаатлар ўрганилганда, 
уларнинг аксарияти ҳаётда му-
аммолар гирдобида қолган, руҳий 
тушкунликни бошидан ўтказа-
ётганлар экани маълум бўлган. 

Шундан сўнг, улар ChatGPT’ фа-
олиятига ўзгартириш киритишга 
қарор қилишган. Компаниянинг 
маълум қилишича, мазкур жара-
ёнга 170 нафар малакали руҳий 
саломатлик мутахассиси жалб 
этилган бўлиб, улар дастурнинг 
1 минг 800 дан ортиқ жавоблари-
ни таҳлил қилиб, хавфсизликни 
баҳолаган ҳолда руҳий инқироз 
ҳолатларида қандай жавоб бериш 
кераклиги бўйича моделга йўл-
йўриқлар ишлаб чиққан.

Дарвоқе, ChatGPT’нинг тиб-
бий ва ҳуқуқий масалаларда 
маслаҳат бермаслиги ҳақидаги 

хабарлар кўпчиликнинг муҳока-
масига сабаб бўлди. Шу ўринда 
мазкур масалага тўхталиб ўтсак. 
Аввало, мазкур дастур бундан ил-
гари ҳам тиббий масалада осмон-
дан олиб маслаҳат бермаган. Бу 
борада у билан қисқача “суҳбат-
лашдик” ҳам.

“Бошим оғрияпти. Нима қил-
сам бўлади?”

“Агар оғриқ енгил бўлса, пара-
цетамол ёки ибупрофен (дозасини 
сақлаган ҳолда) қабул қилиш мум-
кин. Агар оғриқ жуда қаттиқ, кўнгил 
айниши, кўзда ёруғликка сезгирлик 
ёки нафас олиш қийинлашиши би-
лан бирга бўлса – дарҳол шифо-
корга мурожаат қилинг!”

“Сени тиббий масалада 
маслаҳат бермайди дейишган-
ди...”

“Тўғри айтасиз, мен шахсий 
тиббий ташхис қўйиш ёки даво 
тайинлаш билан шуғулланмай-
ман. Лекин умумий маълумот, 
хавфсиз йўл-йўриқлар, ахборот 
ва қўллаб-қувватлаш манбаи си-
фатида ёрдам бера оламан.”

Кўриниб турибдики, тиббий 
масалада унинг фаолиятида де-
ярли ўзгариш бўлгани йўқ. Яъни, у 

илгари ҳам, ҳозир ҳам берадиган 
маслаҳатлари умумий, айтаётган 
дорилари ҳам шифокор рецепти-
сиз олса бўладиганлари. Агар 
жиддийроқ масалада мурожаат 
қилсангиз, шифокорга кўрининг, 
дея маслаҳат билан кифоялана-
ди.

Сунъий интеллект – инсон та-
факкурининг маҳсули. Дастурнинг 
фойдаси ва хавфи – уни қандай 
қўллаётганимизга боғлиқ. 

Мутахассислар “Сунъий ин-
теллект инсон ўрнини боса ол-
майди, аммо тўғри йўналтирилса, 
инсон фаолиятини енгиллашти-
ради”,  дейишмоқда. 

ChatGPT инсон ҳаётини ен-
гиллаштириши, билимга етишти-
риши мумкин, лекин у ҳеч қачон 
шифокор, ҳуқуқшунос ёки мураб-
бийнинг ўрнини босолмайди. Шу-
нинг учун технологиянинг ривожи 
билан бирга масъулиятли ва ақл-
ли муносабат ҳам ривожланиши 
керак. Ана шундагина яратилаёт-
ган ҳар қандай дастур ёки техно-
логия инсон учун мутлақ хавфсиз 
ва фойдали бўлади.

Меҳриддин ИБРАГИМОВ,
“Тошкент ҳақиқати” мухбири

 Мулоҳаза
Бугунги техника асри шиддатли тус олгани, унда кўплаб оламшумул кашфиётлар қили-

наётгани ҳеч кимга сир эмас. Шундай яратиқлардан бири сўнгги вақтларда инсонларнинг 
энг яқин “дўсти”га айланиб улгурган ChatGPT номи билан машҳур Generative Pre-trained 
Transformer ботидир.

ChatGPT: беминнат дастёрми 
ё айёр душман?

AQLLI NAZORAT – 
BARQAROR HOSIL KALITI
Parkent tumani hokimligida sun’iy in-

tellekt texnologiyalaridan foydalangan hol-
da qishloq xo‘jaligi sohasini rivojlantirishga 
qaratilgan loyihaning taqdimoti bo‘lib o‘tdi. 
Muhokamada soha mutaxassislari, fermer 
xo‘jaliklari rahbarlari hamda yosh innovator-
lar qatnashishdi.

Taqdimotda sohada 
sun’iy intellektni qo‘l
lash orqali hosildorlikni 
oldindan tahlil qilish, yer 
unumdorligini aniqlash, 
suv resurslaridan sa
marali foydalanish va 
zararkunanda hasha
rotlarga qarshi kura-
shishning raqamli mo
nitor tizimlarini joriy 
etish bo‘yicha loyihalari 
ko‘rib chiqildi. Shu bilan 
birga, tumanda “Aqlli 
qishloq xo‘jaligi” tizimini 
b o s q i c h m a - b o s q i c h 
joriy etishga ham alo-
hida to‘xtalindi.

Shuningdek, “Aqlli 
nazorat – barqaror hosil 
kaliti” tamoyili asosida 
tajriba maydonlarini yara-
tish hamda uzumchilik 
yo‘nalishida eksportbop 
mahsulot yetishtirish haj-
mini oshirish masalalari 
atroflicha muhokama 
qilindi.

Yakunda taqdimot 
ishtirokchilari bildirgan 
taklif va tashabbuslarni 
samarali holda sohaga 
tatbiq etish yuzasidan 
chora-tadbirlar belgilash-
ga kelishib olindi.

Abdulaziz MUSAYEV

КАДАСТРИНГИЗ 
БАДАСТУР  ЭМАСМИ?

Давлат Кадастрлар палатаси ҳамда вилоят Давлат Кадастр 
палатаси бошқармаси ҳамкорлигида ОАВ вакиллари учун пресс-
тур ташкил этилди.

Тадбирда журналистлар Ўрта Чирчиқ туманидаги "Файзобод" 
маҳалласида ўтказилаётган хатлов жараёнлари билан яқиндан 
танишдилар.

МИЛЛИЙ  ТИББИЁТ  РИВОЖИ
Янги  Ўзбекистон  ислоҳотларининг  устувор  йўналиши

Таълим, илмий изланиш ва

Замонавий 
билимлар 

чорраҳасида
1930 йилда ташкил этилган ушбу 

олий таълим муассасаси бугунги кун-
да мамлакатимизда аграр йўналишдаги 

етакчи илмий ва таълим марказ-
лардан бирига айланди. Универси-
тетда ҳозирги кунда 8 та факультет, 
26 та кафедра фаолият юритиб, 32 
та бакалавриат йўналиши ҳамда 
44 та магистратура мутахассисли-
ги бўйича замонавий таълим тизи-
ми йўлга қўйилган. Бугунги кунда 
15 мингдан зиёд талабалар замон 
талабларига мос билим ва кўник-
маларни эгаллаб, қишлоқ хўжалиги 
соҳасида янги авлод мутахассисла-
рига айланишмоқда.

Тошкент давлат аграр универси-
тети – бу нафақат таълим маскани, бал-
ки инновация, илмий тадқиқот ва амалий 
билимларни уйғунлаштирган миллий 
аграр салоҳият маркази сифатида ҳам 
юксак обрў қозонган.

Бугунги кунда 562 нафар профес-
сор-ўқитувчи фаолият юритади, улардан 
271 нафари илмий даражага эга, жумла-
дан, 45 нафар фан доктори ва профес-
сорлар мавжуд. Бу эса университет ил-
мий салоҳиятининг 71,2 фоизни ташкил 
этишини англатади.

ТДАУ дунёнинг турли мамлакатла-
ридаги – хусусан, АҚШ, Германия, Япо-
ния, Жанубий Корея, Хитой ва бошқа 
давлатлардаги етакчи олийгоҳлар би-
лан халқаро ҳамкорликни йўлга қўйган. 
Университет қошида 20 дан ортиқ за-
монавий лабораториялар ташкил этил-
ган бўлиб, бу ерда ҳар йили 50 дан ор-
тиқ илмий-тадқиқот лойиҳалари амалга 
оширилади. Шунингдек, университет 
ҳар йили 8–10 та халқаро илмий-ама-
лий конференцияга мезбонлик қилади. 
Талабалар ва профессор-ўқитувчилар 
республика ва халқаро танловларда ҳам 
салмоқли ютуқларга эришиб келмоқда.

ТДАУ ўзининг бой тарихий мероси, 
илмий салоҳияти, замонавий инфрату-
зилмаси ва халқаро алоқалари билан 
аграр таълимнинг миллий ва халқаро 
майдондаги илғор намунасига айланган.

Мамлакатимизда аграр соҳада илм-
фан, таълим ва ишлаб чиқариш интег
рaциясини таъминлаш, қишлоқ хўжа-
лиги соҳасини модернизaция қилиш ва 
барқарор ривожлантириш учун юқори 
малакали мутахассис кадрлар тайёр-
лаш, уларнинг интеллектуал қобилият-
ларини намоён этиши ва маънавий бар-

камол шахс сифатида 
шаклланиши учун за-
рур шароитлар яратиш 
устувор вазифалар қа-
торида белгиланган.

Мамлакатимиз раҳба-
рининг 2023 йил 7 июлда-

ги “Аграр соҳада илм-фан, 
таълим ва ишлаб чиқариш-

ни интегрaция қилиш орқа-
ли сифат ва самарадорликни 

оширишнинг қўшимча чора-тад-
бирлари тўғрисида”ги Қарори, шу-

нингдек, Вазирлар Маҳкамасининг 
“Аграр таълим тизимининг 2030 йилгача 

инновaцион ривожлантириш стратегия-
сини тасдиқлаш тўғрисида”ги қарорида 
аграр соҳада илм-фан, таълим ва ишлаб 
чиқариш интегрaциясини таъминлаш, 
инсон ресурсларини ривожлантириш 
ва унинг салоҳиятидан самарали фой-
даланиш, кафолатли меҳнат бозорини 
шакллантириш ҳамда қишлоқ хўжалиги 
олий таълимини модернизaциялашнинг 
устувор йўналишлари белгилаб берил-
ди.

Экспертлар фикрига кўра, малака-
ли кадрлар тайёрлаш сифатини оши-
риш аввало, таълим йўналишлари ва 
мутахассислар бўйича тегишли малака 
талабларини халқаро қабул қилинган 
ўқув дастурлари ва стандартлари асо-

сида такомиллаштиришни тақозо этади. 
Бунда, нуфузли халқаро ташкилотлар 
томонидан тузилган дунёнинг ТОП-300 
рейтингидан ўрин олган Токио универси-
тети (Япония), Мичиган давлат универ-
ситети (АҚШ), Вагенинген университети 
(Нидерландия) каби етакчи олий таълим 
муассасалари ўқув дастурлари таҳлил 
қилиниб, Тошкент давлат аграр универ-
ситетининг 30 та бакалавриат таълим 
йўналишлари ҳамда 59 та магистратура 
мутахассисликлари малака талаблари 
ва ўқув дастурлари илғор халқаро стан-
дартларга мос равишда қайта ишланди.

Аграр соҳада олий таълим сифатини 
таъминлаш, талабаларнинг ишлаб чиқа-
риш амалиётларини мазкур соҳанинг 
етакчи корхона ва ташкилотларида таш-
кил этиш, меҳнат ярмаркалари ҳамда 
ишга жойлашишга кўмаклашиш бўйича 
маслаҳат хизматларининг жорий эти-
лиши университет битирувчиларини за-
монавий меҳнат бозори талаблари асо-
сида тайёрлашда муҳим аҳамият касб 
этмоқда. Қорақалпоғистон Республикаси 
Вазирлар Кенгаши, вилоятлар ва Тош-
кент шаҳар ҳокимликлари, Қишлоқ хўжа-
лиги вазирлиги ва тизим ташкилотлари, 
аграр соҳада фаолият юритувчи корхо-
на ва ташкилотлар – кадрлар буюртма-
чилари билан малакали мутахассислар 
тайёрлаш ва уларнинг бандлигини таъ-
минлашга қаратилган 200 дан ортиқ ҳам-
корлик шартномалари тузилди.

Ўз навбатида, мунтазам равишда иш 
берувчи ташкилот ва корхоналар ишти-
рокида университет битирувчилари учун 
«Карьера куни» ҳам байрамдек ўт-

моқда. Чунки шу куни меҳнат ярмар-
калари ташкил этилмоқда. Жорий 

ўқув йилида мингдан ортиқ кундузги таъ-
лим шаклида таҳсил олган бакалавриат 
ва магистратура битирувчилари ишти-
рокида иш берувчилар билан меҳнат 
ярмаркалари, суҳбат ва интервьюлар 
ташкил этилиб, 2 минг 565 нафар бити-
рувчи талабаларни ишга жойлаштириш 
юзасидан уч томонлама шартномалар 
имзоланди.

2024/2025 ўқув йилида университети-
мизни жами 2 минг 507 нафар битирув-
чи муваффақиятли тамомлади. Олий-
гоҳимиз томонидан Қорақалпоғистон 
Республикаси Вазирлар Кенгаши, Тош-
кент, Хоразм, Наманган ва Самарқанд 
вилоятлари ҳокимликлари билан ҳам-
корлик шартномалари имзоланиб, бити-
рувчиларни иш билан таъминлаш, ама-
лиётларни ташкил этиш, илмий-амалий 
лойиҳаларни амалга оширишда кенг йўл 
очилди.

Масалан, агрономия, муҳандислик, 
ветеринария йўналишида таҳсил олган 
талабалар битиргандан сўнг вилоятлар-
даги фермер хўжаликлари, агроклас
терлар, қайта ишлаш корхоналари ва 
илмий-тадқиқот марказларига йўналти-
рилади. Мазкур ҳамкорлик доирасида 
университет олимлари ҳудудлардаги 
аграр муаммоларни ўрганиб, уларнинг 
ечимлари бўйича илмий асосланган тав-
сиялар беришмоқда. Масалан, сув те-

жамкор усуллар, интенсив боғдорчилик, 
тупроқ унумдорлигини ошириш бўйича 
ишланмалар тўғридан-тўғри фермер-
лар, агрокластерларга етказилмоқда. 
Талабалар эса амалиёт жараёнида 
ушбу инновaцияларни жойларда қўллаш 
имконига эга бўляпти. 

Битирувчиларнинг ишга жойлаши-
ши ҳудудий ривожланиш учун катта 
аҳамиятга эга. Бу бир томондан, ҳудуд-
ларда янги иш ўринлари яратишга хиз-
мат қилса, иккинчи томондан, замонавий 
билим ва технологияларнинг жойларга 
кириб боришини тезлаштиради. Ҳамкор-
лик натижасида ҳудудлар ўз имконият-
лари ва эҳтиёжларидан келиб чиқиб, ёш 
мутахассислар учун янги йўналишларни 
очмоқда. Хусусан, Тошкент вилоятида 
мевачилик, узумчилик, пиллачилик, ўр-
мончилик, Наманган вилоятида гулчилик 
ва ландшафт дизайн, Самарқанд вилоя-
тида мева-сабзавотчилик йўналишида 
ҳамкорлик имкониятлари яратилди. Бу 
эса талабаларнинг замонавий касб кў-
никмаларини ҳудуднинг аниқ эҳтиёжла-
ри билан уйғунлаштиришга хизмат қил-
моқда. 

Наманганда ёш мутахассислар шаҳар 
ва қишлоқларда яшил ҳудудларни кен-
гайтириш лойиҳаларида иштирок этса, 
Самарқанд ва Хоразмда улар мева-саб
завот маҳсулотларини қайта ишлаш ва 
экспорт салоҳиятини ошириш жараёни-
да бевосита қатнашмоқда.

Пиллачилик мамлакатимиз аграр 
соҳасида муҳим тармоқлардан бири са-
налади. Ҳар баҳор фасли келиши билан 
республикамизда пиллачилик мавсуми 
бошланиб, соҳани изчил ривожланти-
риш бўйича белгиланган чора-тадбир-

ларни амалга 
оширишда уни-
верситетимиз-
нинг “Ипакчи-

лик ва 

тутчилик” кафедраси профессор-ўқи-
тувчилари ва 150 дан ортиқ талабалар 
Республикамизнинг Бухоро, Андижон, 
Хоразм, Қашқадарё ва Жиззах вилоят-
ларида, жумладан, Тошкент вилояти-

нинг, Чиноз, Янгийўл, Пискент, Оққўрғон, 
Бўка, Ўрта Чирчиқ, Юқори Чирчиқ, Бе-
кобод ва Оҳангарон туманларида ама-
лиётда янги интенсив тутзорларни пар-
вариш қилиш, ипак қурти учун сифатли 
озуқабоп барг тайёрлаш, марказлашган 
усулда ипак қурти агротехникасини на-
зорат қилиш ва ипак қурти касалликлари 
ҳамда зараркунандаларига қарши кура-
шиш бўйича замонавий усулларни қўл-
лаш жараёнларида фаол қатнашди. 

Бу улар учун назарий билимларини 
ҳаётий амалиёт билан уйғунлаштириш 
имконини берди ва кафедра олимлари 
томонидан берилган илмий тавсиялар 
асосида пилла етиштириш ҳосилдорли-
ги ва навдорлиги жиҳатидан юқори бўл-
ган рақобатбардош пилла етиштириш 
бўйича самарадорлик натижаларини 
оширишга муайян даражада хизмат қил-
моқда.

Халқаро тажрибадан маълумки, олий 
таълимда назария амалиёт билан уйғун-
лашса самарадорлик янада ошади. Шу 
боис талабаларнинг назарий билимла-
рини амалиёт билан боғлаш мақсадида 
дуал таълим тизими қўлланилмоқда. 

Айни пайтда Агросаноатни ривожлан-
тириш агентлиги, Ўрмон хўжалиги агент-
лиги, “Leo Garden”, “Agro Light Business”, 
“Multi Flora”, “PROMEАT” МЧЖ, “Sаfiа 
Cаfe & Bаkery” каби республикамиздаги 
26 та йирик ташкилот ва корхоналар би-
лан дуал таълим ташкил этилди. 

Университетнинг “Карьера маркази” 
орқали талабаларнинг мутахассислиги-
га мос бўш иш ўринлари топилиб, улар 
иш берувчилар билан тўғридан-тўғри 
боғланмоқда. Шу билан бирга, амалиёт 
жараёнларида олинган тажриба ёшлар-
нинг ишга киришини анча енгиллаштир-
моқда. 

Президентимиз таъкидлаганидек, 
“Олий таълим муассасалари битирув-
чилари реал иқтисодиёт эҳтиёжларига 
жавоб бериши керак. Ёшлар ўз йўлини 

топиб, билим ва маҳорати билан 
юртимиз тараққиётига ҳисса қўши-
ши зарур”.

Шуни алоҳида таъкидлаш ке-
ракки, 2025 йил 14 февралда қа-
бул қилинган “Олий таълим таш-
килотлари битирувчиларининг 
ишга жойлашишига кўмаклашиш 
бўйича қўшимча чора-тадбирлар 

тўғрисида”ги Президент қарори 

асосида олийгоҳларда битирувчилар-
нинг касбий кўникмаларини бозор та-
лабига мос равишда шакллантириш, 
уларнинг бизнес ғояларини қўллаб-қув-
ватлаш ва ишга жойлашишига кўмак

лашиш борасида янги тизим йўлга 
қўйилди.

Университетда мазкур қарор ижроси 
доирасида “Келажакка қадам” маркази 
ташкил этилди. Марказда талабалар-
нинг стартап ғоялари шакллантирилиб, 
уларнинг бизнес-режалар тузиши ва 
амалга ошириши ҳар жиҳатдан қўл-
лаб-қувватланмоқда.

Ҳозирги кунга қадар университет та-
лабалари томонидан 78 та бизнес ғоя 
ишлаб чиқилган бўлиб, улардан 30 дан 
ортиғи молиялаштирилди. Лойиҳалар-
нинг умумий қиймати эса 3 миллиард 
221 миллион сўмни ташкил этмоқда. 

Бу, ўз навбатида, талабаларнинг 
бандлигини таъминлаш билан бирга, 
аграр соҳада янги иш ўринлари ярати-
лишига хизмат қилмоқда.

Камолиддин СУЛТОНОВ,
илмий ишлар ва инновациялар 

бўйича проректор

Тўйга тўёна билан
Халқимизда “Тўйга тўёна билан” деган 

ибора бор. Тошкент давлат аграр универ-
ситети ташкил этилганининг 95 йиллиги 
муносабати билан олийгоҳ ҳудудида ҳам 
кенг кўламли бунёдкорлик ишлари амалга 
оширилмоқда. Янги ўқув корпуслари, за-
монавий лабораториялар ва ётоқхоналар 
барпо этилмоқда.

Университетнинг моддий-техника ба-
засини такомиллаштириш, инфратузилма 
объектларини қуриш, реконструкция қи-
лиш ва жиҳозлаш ишлари изчил давом эт-
моқда. Биринчи босқич доирасида универ-
ситет ҳудудидаги йўллар таъмирланди, 
атроф ҳудудлар кўкаламзорлаштирилди, 
талабалар тураржойи ҳовлисида замона-
вий волейбол майдончаси қурилди.

1 минг 350 ўринли тўрт қаватли ўқув би-
носи реконструкция қилинди, 10 та замо-
навий лаборатория қайта ташкил этилди. 
Шунингдек, 1 минг 380 ўринли беш қаватли 
янги ўқув биноси ҳамда 500 ўринли маъруза 
зали қурилиши якунланиш арафасида. Фа-
культет бинолари ва талабалар тураржой-
лари фасадлари янгиланмоқда, маъруза 
заллари капитал таъмирланиб, замонавий 
ўқув жиҳозлари билан таъминланмоқда.

Мустақиллик байрами арафасида дав-
лат-хусусий шериклик асосида 550 ўринли 
замонавий талабалар тураржойи фойдала-

Қўшсаҳифани “Тошкент ҳақиқати” махсус мухбирлари 
Тўхтамурод ҲАСАНБОЕВ ва Меҳриддин ИБРАГИМОВ тайёрлашди

инновациялар  бешиги

нишга топширилган эди. Энди эса ёш олим-
лар ва ходимларнинг турмуш шароитини ях-
шилаш мақсадида 352 хонадондан иборат 
имтиёзли уй-жой мажмуаси қурилмоқда.

Шу билан бирга, университет бинолари 
том қисмига қуввати 2374 кВт бўлган қуёш 
панеллари ўрнатилиб, экологик барқарор 
инфратузилма йўлга қўйилди. Қўшма таъ-
лим дастури асосида таҳсил олувчи та-
лабалар учун мўлжалланган 200 ўринли 
бино Хитой Халқ Республикасининг Ши-
молий-ғарбий қишлоқ ва ўрмон хўжалиги 
университети томонидан тўлиқ қайта таъ-
мирланиб, замонавий компьютер ва лабо-
ратория жиҳозлари билан таъминланди.

Оролбўйи ҳудуди тупроқларининг 
мелиоратив ҳолатини тубдан яхшилаш 
ва унумдорлигини тиклашга қаратилган 
адаптив, агромелиоратив тадбирлар маж
муасидан фойдаланиш муҳим илмий ва 
амалий аҳамият касб этади.

Қорақалпоғистондаги Оролбўйи халқа-
ро инновация маркази билан ҳамкорлик-
да Тошкент давлат аграр университети 
профессори М.Аманова раҳбарлигида 
илмий-тадқиқот лойиҳаси амалга оширил-
моқда. Дунё бўйлаб жамланган 170 дан 
ортиқ кунжут навлари асосида ўтказилган 
тадқиқотлар натижасида Оролбўйи иқлим 
шароитига мос, экологик стресс омиллар-
га чидамли, юқори ҳосилли ва экспортбоп 

“Урганч” ҳамда “Кива” навлари яратилди. 
Ушбу навлар Ўзбекистонда етиштирилаёт-
ган кунжутнинг халқаро бозорда муносиб 
ўрин эгаллашига замин яратади.

Шунингдек, амарант ўсимлигининг 74 
та нави интродукция қилиниб, улар ора-
сидан “ICBA–TDAU 1” ва “ICBA–TDAU 2” 
навларига патент олинди. Жорий йил-
да мазкур навлар Қорақалпоғистоннинг 
Мўйноқ, Чимбой ва Нукус туманларида 
деградацияга учраган ер майдонларига 
экилиб, “ICBA–TDAU 1” навидан 100 гек-
тар, “ICBA–TDAU 2” навидан эса 50 гектар 
майдонда тажрибалар ўтказилди. Бу ўсим-
ликлар ҳудуд тупроқларининг мелиоратив 
ҳолатини яхшилаш ва шўрланиш даража-
сини камайтиришга хизмат қилмоқда.

Айтиш лозимки, университет олимла-
ри қишлоқ хўжалигининг долзарб муам-
моларини бартараф этишга қаратилган 
илмий-тадқиқот ишларини изчил олиб 
бормоқда. Сўнгги йилларда профес-
сор-ўқитувчилар давлат илмий-техника 
дастурлари доирасидаги фундаментал, 
амалий ва инновацион лойиҳаларда фаол 
иштирок этиб келмоқда.

Жумладан, умумий қиймати 25,3 мил-
лиард сўмга тенг бўлган 29 та лойиҳа му-
ваффақиятли амалга оширилди. Жорий 
йилнинг ўзида 15 миллиард сўмдан ортиқ 
маблағ жалб этилиши режалаштирилган 
10 дан зиёд янги илмий, амалий ва инно-
вацион лойиҳалар бошланди.

Хулоса қилиб айтганда, Тошкент давлат 
аграр университетида амалга оширилаёт-
ган бунёдкорлик ва илмий-амалий ишлар 
бир мақсадга – илм-фан орқали юртимиз та-
раққиётига ҳисса қўшишга хизмат қилмоқда. 
Зеро, жамият олдида турган долзарб маса-
лаларни илм-фансиз ечиш қийин.

Ҳамидулла ШЕРАЛИЕВ,
ТДАУ Нуронийлар кенгаши раиси

Маърифатнинг 
боши – мутолаа

Тошкент давлат аграр университетида 
“Тошкент ҳақиқати” газетаси таҳририяти 
ходимлари билан ижодий учрашув бў-
либ ўтди. Тадбирда университет ректори, 
иқтисодиёт фанлари доктори, профес-
сор Нарзулло Обломурадов, ёзувчи Маҳ-
муд Бўрон, “Тошкент ҳақиқати” газетаси 
бўлим мудири Тўхтамурод Ҳасанбоев, 
шунингдек, профессор-ўқитувчилар ва 
талабалар иштирок этдилар. Учрашувда 
маънавият, ахборот маданияти ҳамда га-
зетхонлик анъанасини тиклаш масалала-
ри муҳокама марказида бўлди.

Инсон маънавияти – унинг ички дунё-
си, фикрлаш тарзи ва жамиятга бўлган 
муносабатини белгилайдиган энг муҳим 
мезондир. Маънавияти юксак жамият ҳеч 
қачон илгарилашдан тўхтамайди. Ана 
шундай маънавий муҳитни шакллантира-
диган асосий воситалардан бири – газета 
ва журналлардир.

Бир қарашда, рақамли асрда ахборот 
оқими ҳар куни қўлимиздаги телефонларга 
“томиб” турган бир пайтда газета ўқиш ёки 
унга обуна бўлиш ортиқча ишдек туюлиши 
мумкин. Аммо бу фикр мутлақо нотўғри.

– Газета – бу фақат янгиликлар тўпла-
ми эмас, у – ҳаёт ойнаси, – деди универ-
ситет ректори Нарзулло Обломурадов. – У 
орқали инсон ўз замонини танийди, жами-
ятдаги янгиланиш ва ислоҳотлардан боха-
бар бўлади, онгли ҳаёт кечиради. Даврий 

нашрларда чоп этиладиган мақолалар, 
таҳлиллар, фикр ва мулоҳазалар инсон-
нинг дунёқарашини кенгайтиради, шахсий 
позициясини шакллантиради. Бу эса маъ-
навий ўсиш ва руҳий камолотнинг ажрал-
мас қисмидир.

Қайси миллатда газетхонлик анъанага 
айланган бўлса, ўша халқнинг маданияти, 
сиёсий онги ва ижтимоий фаоллиги юқори 
бўлади.

Аммо нега баъзилар ҳали ҳам газета 
ўқишни “бемаъни иш” деб ҳисоблайди? 
Сабаби шундаки, улар газета ва китобнинг 
ҳақиқий қимматига етмаган. Замонавий 
ахборот майдонида тезкор, аммо чуқур 
таҳлилдан йироқ маълумотлар орасида 
ҳақиқий ахборотни ажратиб олиш тобора 
қийинлашмоқда. Газета эса – ишончли, 
текширилган ва масъулиятли манба. У 
таҳририят назоратидан ўтади, муҳаррир 
томонидан қайта кўриб чиқилади ва жа-
вобгарлик асосида тайёрланади.

Бугун ахборот манбалари кўп. Бироқ га-
зеталар ҳанузгача сараланган, сифатли ва 
ишончли ахборотнинг тимсоли бўлиб қол-
моқда. Шунинг учун ҳар бир оилада ками-
да битта газетага обуна бўлиш анъанага 
айланиши лозим.

Айниқса, ёшларимиз телефонда вақт 
ўтказиш ўрнига газеталар орқали ижобий 
маълумот излашни одат қилсалар, бу мил-

латнинг маънавий келажаги ёруғ бўлади.
Учрашув якунида олийгоҳ жамоасининг 

100 дан ортиқ аъзоси “Тошкент ҳақиқати” 
ва “Ташкентская правда” газеталарига 
обуна бўлди.

Тушдан кейин университетнинг катта 
залида Қорақалпоғистонлик санъаткорлар 
иштирокида концерт бўлиб ўтди. У Тошкент 
давлат аграр университетининг 95 йиллиги-
га бағишлаб бир ҳафта давом этадиган тад-
бирлар силсиласининг дебочаси бўлди.

Зарнигор СОДИҚОВА,
университет ректорининг 

ахборот сиёсати масалалари 
бўйича маслаҳатчиси

Аграр соҳанинг 
салоҳият маркази

“Тошкент ҳақиқати” газетасининг ўтган 
сонидаги “Паловга номни Ибн Сино бер-
ганми?” сарлавҳали мақолани ўқиб, шун-
дай хулосага келдимки, шоли етиштириш 
бўйича илмий изланишлар олиб бораёт-
ган олимларимиз бу соҳада кўплаб хайрли 
ишлар амалга оширмоқда.

Мамлакатимиз иқлими ва тупроғига 
мос навларни яратиш, рақамли қишлоқ хў-
жалиги тизимини жорий этиш, инновацион 
технологиялар асосида кўчат етиштириш 
ҳамда шолини асосий ва такрорий экин 

сифатида етиштириш бўйича кенг кўлам-
ли ишлар олиб борилмоқда. Бу борада 
малайзиялик ҳамкорлар билан ҳам илмий 
ҳамкорлик йўлга қўйилган.

Ҳозирги кунда ароматик, аэробик, ранг

ли, шўр ва ноқулай шароитларга чидамли 
Pulut Hitam 9 (PH9), MRQ 74, MR 253, MRQ 
76, MR 297 каби хорижий шоли навлари 
ҳамда маҳаллий “Истиқлол”, “Мустақил-
лик”, “Гулзор” навлари экилиб, уларнинг 

қиёсий таҳлили олиб борилмоқда. Ушбу 
тажрибалар натижасида етиштирилган 
уруғлар асосида шоли майдонларини кен-
гайтириш ва аҳолининг озиқ-овқат таъми-
нотини мустаҳкамлаш кўзда тутилган.

Аграр таълим тизимини модерниза-
циялаш ва амалий самарадорликни таъ-

минлаш мақсадида университетнинг 200 
га яқин профессор-ўқитувчилари Хитой, 
Россия, Малайзия, Жанубий Корея, Поль-
ша ва Туркия каби давлатларнинг нуфузли 
олий таълим ва илмий-тадқиқот муасса-

саларида стажировка ва малака ошириш 
курсларида иштирок этмоқда. Шунингдек, 
30 дан ортиқ хорижий профессорлар уни-
верситет дарс жараёнларига жалб этил-
ган.

20 нафар талаба Хитой Халқ Респуб
ликаси таълим грантини қўлга киритиб, 
Анхой ва Шинжон қишлоқ хўжалиги уни-
верситетларида бир йиллик академик 
алмашинув дастурида таҳсил олмоқда. 
Италиянинг Туша университетида 4 
нафар, Эрасмус+ дастури доираси-
да эса 2 нафар талаба магистратура 
босқичида таҳсилни давом эттирмоқда. 
2025 йилда 150 дан ортиқ талаба Хи-
той, Польша, Германия ва Болгария-
да амалий таълим ва ишлаб чиқариш 
амалиётларида иштирок этди. Греция, 
Венгрия ва Хорватиядаги муассасалар 
билан ҳамкорликни йўлга қўйиш бўйича 
келишувлар имзоланди.

2025 йил 21 апрелда Жанубий 
Кореяда бўлиб ўтган “KIWIE-2025” 
халқаро аёллар ихтиролари кўргазма-
сига университет профессори Гўзал 
Холмуродова тезпишар, ҳосилдор ва 
шўрланишга бардошли С-7305 пахта 
нави ихтироси билан қатнашиб, олтин 
медалга сазовор бўлди. Профессор 
Раъно Юлдашева эса “IKBA-TDAU-1” 

нави учун кумуш медал ва гран-при ку-
богини қўлга киритди.

Ёш олималар фаолияти ҳам юксак 
самара бермоқда. “Wikistipendiya” ва 
АҚШ элчихонаси дастурлари қатнашчи-
си, Ёшлар парламенти аъзоси Лайло Ну-
руллаева Словакия Миллий Стипендия 
дастури грантини қўлга киритиб, Трнава 
университетида 5 ойлик илмий стажиров-
ка ўташ ҳуқуқига эга бўлди. Ипакчилик 
соҳасида фаолият юритаётган, инглиз ва 
хитой тилларини мукаммал билувчи Уми-
да Ҳақназарова Президент стипендияси, 
“Зулфия” мукофоти, “Табиат ҳимоячиси” 
нишони, “Инновацион ривожланиш агент-
лиги” танлови ғолиблиги ва “Буюк девор” 
стипендияси соҳиби бўлиб, ёшларга на-
муна бўлиб келмоқда.

Тошкент давлат аграр университети 
ҳозирда АҚШ, Германия, Хитой, Жану-
бий Корея, Вьетнам, Туркия, Польша, 
Россия ва Қозоғистоннинг 30 дан зиёд 
олий таълим муассасалари билан ҳам-
корликда қишлоқ хўжалиги таълими ва 
илмий-тадқиқот йўналишларини риво-
жлантириш бўйича лойиҳалар амалга 
оширмоқда.

Шимолий-Ғарбий қишлоқ ва ўрмон хў-
жалиги университети (Хитой) билан ҳам-
корликда “Агрономия”, “Ўсимликларни 
ҳимоя қилиш”, “Чорвачилик”, “Мевачилик” 

ва “Бизнесни бошқариш” йўналишлари-
да 1+1 қўшма магистратура дастурлари 
ташкил этилган бўлиб, талабалар 1 йил 
юртимизда, кейинги йил Хитойда грант 
асосида таҳсил олиш имкониятига эга.

Жанубий Кореянинг Геонгкук универ-
ситети билан ҳамкорликда умумий қий-
мати 1,2 миллион долларлик асалари-
чилик лойиҳаси амалга оширилди. Унинг 
доирасида “Асаларичилик” ва “Асалари-
лар учун оқсилли озуқа тайёрлаш” лабо-
раториялари ташкил этилди. Шунингдек, 
Чунгнам миллий университети билан 2,5 
миллион долларлик лойиҳа асосида боғ-
дорчилик ва тупроқшунослик йўналишла-
рида замонавий ўқув-илмий лаборатори-
ялар ташкил қилинди.

“Ўзбекистон–Хитой”, “Ўзбекистон–
Туркия”, “Ўзбекистон–Италия” қўшма 
илмий лойиҳалари танловлари учун 10 
дан ортиқ илмий таклифлар тайёрланди. 
Шинжон қишлоқ хўжалик академияси би-
лан ҳамкорликда картошка, помидор, бо-
дринг, қалампир ва кўкатларнинг янги на-
вларини синаш бўйича дала майдонлари 
ташкил этилган.

Шимолий-Ғарбий қишлоқ ва ўрмон 
хўжалиги университети билан ҳамкор-
ликда “Хитой тили маркази” фаолияти 
йўлга қўйилиб, талабаларга замонавий 
ўқув курслари ва малакали педагоглар 
ёрдамида хитой тилини чуқур ўрганиш 
имконияти яратилди. Шунингдек, япон ва 
турк тилларини ўқитиш марказлари ҳам 
очилиб, уларда талабалар ва ходимлар 
бепул таҳсил олмоқда.

Тошкент давлат аграр университети 
илмий-таълим соҳасида халқаро ҳам-
корликни кенгайтириш, замонавий агро-
технологияларни амалиётга жорий этиш 
ва юқори малакали кадрлар тайёрлаш 
йўлида изчил фаолият юритмоқда. Бу 
эса мамлакат озиқ-овқат хавфсизлиги ва 
аграр соҳанинг барқарор ривожланишига 
хизмат қилмоқда.

Сардор ИСРОИЛОВ,
ТДАУ ёшлар билан ишлаш, 

маданият ва маърифат 
бошқармаси бошлиғи

“Бу ким экан?” деган саволга 
болалигида “Фалончининг ўғли”, 
балоғат ёшига етганида ўзининг 
номи билан зикр қилиб, кексай-
ганида эса “Фалончининг отаси”, 
дея жавоб беришса – ана шун-
дай мартабага муяссар бўлганлар 
шак-шубҳасиз бахтиёрдирлар.

 Бахтиёр Холмирзаев ана шун-
дай мартабага эришган, исми 
жисмига монанд инсон. Бу инсон-
нинг камтарлигини фазилатга, 
камсуқумлигини ибратга, суҳбат-
дошининг кўнглидаги гапни топиб 
айтишини санъатга, кўзларининг 
кулиб туришини самимиятга, дўст-
ларига кўрсатаётган оқибатини 
ҳимматга, кўпчилик манфаати йў-
лидаги меҳнатини эса ҳаловатга 
қиёслаш мумкин.

Шу боис у билан кўришганлар, 
суҳбатлашганлар руҳий тетиклик-
ни ҳис қиладилар, эзгу ишларидан 
ҳайратланадилар.

Янгийўл туманининг Ниёзбош 
қишлоғида, зиёлилар оиласида 
дунёга келган Бахтиёр эсини та-
нибдики, маҳалланинг катта-ки-
чиги уни “Бекмирза отанинг ўғли” 
деб алқашган. Чунки Бекмирза 
ота эл-юрт орасида катта обрў-
эътибор қозонган инсон эди. Кўп 
йиллар давлат ва жамоат таш-

килотларида ишлаган, ўз даври-
да самарали, ҳалол ва шарафли 
хизматлари учун “Эл-юрт ҳурмати 
ордени” билан мукофотланган. 
Турмуш ўртоғи Хабиса ая билан 7 
ўғил ва 3 қизни тарбиялаб, вояга 
етказишди, 50 дан ортиқ набира 
ва эваралар кўришди.

Бекмирза ота 1955 йилда Тош-
кент педагогика олийгоҳини бити-
риб, тумандаги 16-, 14-, 54-мак-
табларда ўқитувчи, 35-мактабда 
директор, кейин туман партия кў-
митасида инструктор, ташкилий 
бўлим мудири бўлиб ишлади. Қо-
зоғистондаги олий мактабларнинг 
бирини битириб, туман ижроия 
кўмитасида турли лавозимларда 
меҳнат қилди. Бир муддат Янги
йўл паррандачилик корхонасида, 
сўнгра эса Ойбек номли маҳалла-
да раҳбар бўлди. Нафақага чиққач 
ҳам бекор юрмади – тадбиркор-
ликка қўл урди.

Ширинсуханликда, одамлар 
кўнглини олишда, гапни хўп ай-
тишда маҳаллада Бекмирза ота-
нинг олдига тушадигани йўқ эди, 
десам у қадар муболаға бўлмас.

Ўзимдан қиёс. Бир сафар ота-
нинг чойхонасида у киши билан 
ҳамсуҳбат бўлганимда, яна қачон 
ана шундай ширин мулоқотда 

иштирок этар эканман, деган орзу 
билан қайтганман. У киши билан 
суҳбат қурган ҳар бир инсонда ҳам 
ана шундай хаёл пайдо бўлган 
бўлса ажабмас. Шу боис маҳал-
ладошлари Бекмирза аканинг 
фарзандларига ҳурмат ва эҳтиром 
билдиришган. Уларни, жумладан, 
Бахтиёрни ҳам отасининг исми би-
лан алқашган.

 Бу Бахтиёрнинг ҳаётидаги би-
ринчи босқич эди. Иккинчи босқич 
эса ўзининг Бахтиёр Холмирзаев 
бўлиб танилиши. Бу жараён анча 
узоқ ва мураккаб кечди. Ўқиш ва 
иш жойлари, турмуш тарзи ўзгар-
ди. Ўзгармай қолган фазилати эса 
битта эди. Бу отасидан мерос бў-
либ қолган одамлар дарди билан 
яшаш, уларнинг кўнглига йўл то-
пиш, имкон қадар ёрдам қўлини 
чўзиш. 

У отасига қараб қадди-қома-
тини ростлади. Мураккаб вазият-
ларга тушиб қолганида “Мана шу 
ҳолатда отам қандай йўл тутган 
бўлар эди?”, дея иш юритди. Янг
лишмади.

У ўз иш фаолиятини 1975 
йилда Тошкент гўшт корхонаси-
да ишчиликдан бошлади. Сўнг
ра мазкур корхонага қарашли 
болалар оромгоҳига раҳбарлик 

қилди. Ёшлар етакчиси бўлди. 
Ўз меҳнат фаолияти давомида 
корхона ёшларини бирлаштириш 
ҳамда уларни Ватанга садоқат 
руҳида тарбиялаш, жамоатчилик 
ишларида фаол бўлишларини 
таъминлашга салмоқли ҳисса 
қўшди. Ёшлар билан ҳамкорлик-
да Чирчиқ шаҳридаги йирик кор-
хоналардан бирини қуриш ишла-
рида фаол иштирок этди. Бу 
орада Тошкент давлат маданият 
институтини муваффақиятли та-
момлади.

Бахтиёр Холмирзаевнинг ке
йинги фаолияти давлат ва жа-
моат бошқаруви билан боғлиқ 
бўлди Жумладан, Зангиота тума-
ни Ўртаовул қўрғони фуқаролар 
йиғини раиси, туман ҳокимининг 
ёрдамчиси, ЎзФА Сув муаммола-
ри институти тажриба базаси ди-
ректори, Зангиота тумани қишлоқ 
ва сув хўжалиги бўлими бошлиғи 
ўринбосари, Агросаноат мажмуи 
ходимлари касаба уюшмасининг 
Янгийўл тумани, Тошкент ви
лояти кенгаши раиси, “Ўзбекцирк” 
Республика бирлашмаси касаба 
уюшмаси раиси, Ўзбекистон ХДП 
Янгийўл тумани кенгаши раиси, 
Янгийўл тумани ҳокимлиги маҳал-
ла ва оилани қўллаб-қувватлаш 

бўлими бошлиғининг кексалар ва 
фахрийларни қўллаб-қувватлаш, 
ёшларда ватанпарварлик руҳини 
мустаҳкамлаш бўйича ўринбосари 
каби масъул вазифаларда меҳнат 
қилди.

Муҳит уни баркамол шахс си-
фатида шакллантирди. Кўп ма-
салаларни мустақил, кўпчилик 
манфаатлари йўлида ҳал қила 
бошлади.

Бахтиёр Холмирзаевнинг ўз 
фаолияти давомида қишлоқ хў-
жалиги соҳасидаги ислоҳотларда, 
хусусан, жамоа хўжаликларини 
оилавий пудрат, ширкат хўжалик
лари тарзида қайта ташкил қилиш, 
кейинчалик уларни фермер хў-
жаликларига айлантириш бўйича 
комиссияда олиб борган ишлари, 
шунингдек, касаба уюшмалари 
фаолиятида ишчи-хизматчилар-
нинг ҳуқуқларини ҳимоя қилиш, 
уларнинг барча ижтимоий шароит-
лардан фойдаланишларини таъ-
минлаш борасида тармоқ соҳаси-
ни юксалтиришга қўшган ҳиссаси 
юқоридаги фикримизнинг исботи-
дир. 

Бахтиёр Холмирзаев 2023 йил-
дан бугунги кунга қадар “Нуроний” 
жамғармаси Янгийўл тумани бўли-
ми раиси сифатида туманда кек-

салар ва фахрийларни ижтимоий 
қўллаб-қувватлаш ишларида фа-
оллик кўрсатиб, уларга ижтимоий, 
моддий, маънавий ёрдам бериш 
масалаларини ташкиллаштириб 
келмоқда.

Яқиндагина Нурафшон шаҳ
рида бўлиб ўтган “Бир нуроний ўн 
нафар ёшга масъул” кўрик-тан-
ловининг вилоят босқичида Ян-
гийўл туманининг ғолиб бўлиши 
ҳам раиснинг ўз ишига нақадар 
масъулият билан ёндашаётгани-
ни кўрсатади. Бир муддат Халқ 
депутатлари Тошкент вилоя
ти Кенгаши депутатлигига сай-
ланиб, кўплаб хайрли ишларни 
амалга оширганлигини ҳам таъ-
кидлаш жоиз. Хозир ҳам Янгийўл 
тумани Кенгаши депутати сифа-
тида фаоллик кўрсатмоқда. Бун-
дай мисолларни яна кўплаб кел-
тириш мумкин.

Шу боис уни нотанишларга 
“Бахтиёр Холмирзаев”, дея та-
ништиришади. 

Куни кеча қўшни туманга бор-
ган Бахтиёр ака бехосдан бир суҳ-
батга гувоҳ бўлиб қолди: 

– Анави қалампирмунчоқ дўппи 
кийган отахонни танийсизми?

– Таниганда қандоқ?! Улар ян-
гийўллик Муроджон ва Ибратжон 
исмли йигитларнинг отаси-ку!

“Демак ҳаётимнинг рамзий 
маънодаги учинчи босқичи бош
ланмоқда”, деб ўйлади Бахтиёр 
Холмирзаев. Кўнглида аллақан-
дай илиқлик пайдо бўлганини ҳис 
қилди ва бундан ҳузур-ҳаловат 
туйгандек бўлди.

У рафиқаси Шоира ая билан 
икки ўғил ва бир қизни тарбиялаб, 
элга нафли инсонлар қилиб саф-
га қўшишди. Катта ўғли Муроджон 
Зангиота туманидаги “Абдужалил-
боб” МФЙ раиси, қизи Севара “Агро-
зиё” корхонаси бош ҳисобчиси, ки-
чик ўғли Ибратжон эса тадбиркор, 
“Бекмирза ота” масъулияти чеклан-
ган жамият директори. Набиралари 
ҳам орзу-мақсадлари сари дадил 
қадам ташламоқдалар.

Бахтиёр Холмирзаев ўзининг 
70 ёшини қаршилаётгани муноса-
бати билан унинг умр йўлига бир 
қур назар ташладим. Илғаганим 
бахтиёрликнинг мезонлари ҳамда 
кўплаб ҳикмат ва ибратлардан 
иборат бўлди. 

Раҳматилла ШЕРАЛИЕВ,
журналист

Лойиҳа туман ҳокимлиги ҳамда 
“Ipoteka bank” OTP Group ҳомийлигида 
амалга оширилиб, 500 миллион сўм 
маблағ эвазига барпо этилди. Янги ку-
тубхона замон талабларига мос жиҳоз-
лар, интернет тармоғига уланган 12 та 
замонавий компьютер, 200 дан зиёд 
босма китоб ва 10 мингдан ортиқ элек-
трон адабиётлар билан таъминланган.

Кутубхона бир вақтнинг ўзида 50 
нафарга яқин ёшни қабул қила олади. 
Фойдаланувчилар электрон платфор-
малар орқали билимларини оширишла-
ри, шунингдек, IT дастурлаш ва компью
тер технологиялари бўйича махсус 
курсларда иштирок этиб, сертификат 
олиш имконига эга бўладилар.

– Маҳалламизда 14-30 ёшдагилар 

814 нафарни 
ташкил эта-
ди, – дейди 
“ К у м у ш к о н ” 
маҳалласининг 
ёшлар етакчиси 
Мурод Азимбо-
ев. – Улар учун 
бундай кутубхо-

на жуда зарур эди. Энди йигит-қизлар 
дарсдан сўнг бу ерга келиб, китоб ўқиб, 
билимларини оширишлари мумкин.

– “Билимхона”нинг очилиши биз 
учун катта қулайлик яратди, – деди 
ўқувчи Фарангиз Убайдуллаева. – Ду-
гоналарим билан дарсдан бўш вақтла-
римизда бу ерга келиб китоб ўқияпмиз. 
Электрон китоблар орқали билим олиш 
осон ва қизиқарли.

– Кутубхонага келиб, жаҳон адабиё
тидан “Қора от кечалари ўлдиради” 
китобини ўқидим, – дейди Замирбек 
Дадабоев. – Бу детектив асар менга 
жуда ёқди. Яна шу жанрдаги асарларни 
ўқишда давом этаман.

13-умумтаълим мактаби информа-

тика фани ўқитувчиси Ёрқин Бакиров 
кутубхонанинг имкониятлари ҳақида 
шундай деди: 

– Электрон кутубхонада 1 минг 880 
дан ортиқ бадиий адабиётлар мавжуд. 
Шу билан бирга, ўқувчилар IT дастур-
лашни ҳам мустақил ўрганишлари мум-
кин.

Дунё тажрибасига назар ташласак, 
электрон кутубхоналар АҚШ, Корея, 
Сингапур ва Финляндия давлатлари 
таълим тизимининг муҳим қисмига ай-
ланган. Улар ёшларниннг ахборот ма-
даниятини шакллантириш, рақамли 
билимларни ошириш ва китобхонлик-
ни замонавий форматда ривожланти-
ришда катта роль ўйнайди.

Шундай экан, “Билимхона” электрон 
кутубхонаси ҳам ана шу йўналишда-
ги илғор тажрибаларни амалда татбиқ 
этиш намунаси бўлиб, маҳаллий ёшлар 
учун кенг имконият эшикларини очиши-
га ишонамиз.

Нигора ЭРКИНБОЕВА,
“Тошкент ҳақиқати” 

мухбири

Ана шундай бой анъаналар-
ни асраб-авайлаш ва замон та-
лабларига мос равишда ривож
лантириш мақсадида фаолият 
юритаётган Ўзбекистон миллий 
мақом санъати маркази Тошкент 

вилояти ҳудудий бўлими ансамб-
ли йил давомидаги ижодий ишла-
рига муносиб якун ясади. Куни 
кеча муҳташам “Туркистон” санъ-
ат саройида бўлиб ўтган ҳисобот 
концерти жамоа фаолиятининг 
ёрқин ифодаси бўлди.

Миллий мақом санъатининг 
бетакрор оҳанглари, дилга яқин 
куй-қўшиқларни ўзида жамлаган 
мазкур тадбир жонли ижрода 
мухлисларга тақдим этилди.

Концерт дастурида вилоят 
мақом усталарининг бу йилги 
репертуаридаги сара асарлар 
– миллий мусиқамизни ўзида 

мужассам этган “Попури”, “Зебо-
лигингдан”, “Ёр васли”, “Хоразм 
мустаҳзоди” каби ранг-баранг куй 
ва оҳанглар янгради. Бу анъана-
вий мақом йўлларидаги ижролар 
томошабинларни бефарқ қол-

дирмади. Ҳар бир қўшиқ ва 
наво орқали халқимиз руҳи, 
тарихий хотираси ва мада-
ний қудрати янгича талқин-
да жонланди.

Ижодий жамоанинг бу 
йилги репертуаридан янги 
қўшиқлар ҳам ўрин олди.

– Вилоят мақом ансамб-
ли 2018 йилда ташкил қи-
линган, – дейди Ўзбек мил-
лий мақом маркази Тошкент 
вилояти ҳудудий бўлими 

раҳбари Ғолибжон Ҳожиев. – 
Мақомчиларимиз нафақат вилоя
тимизда, балки республикамизда 
ўтказилаётган турли оммавий 
тадбирлар, байрам томошала-
рида ҳам фаол иштирок этиб ке-
лишмоқда. Репертуаримиздан 
жой олган кўплаб қўшиқлар 
асосан миллий куйларимиз ва 
халқона услубдаги ашулалардан 
иборат. Муҳими, улар асл мақом 
мухлисларига етиб борди.

Ижрочиларнинг маҳорат би-
лан куйлаган мақом пардалари, 
оркестр аъзоларининг уйғун ҳам-
нафас ижроси, саҳнанинг мил-

лий руҳда безатилгани концертга 
алоҳида файз бағишлади.

Кечада ёш мақом ижрочила-
ри ҳам қатнашиб, ўз иқтидор-
ларини намоён этдилар. Улар 
устозларидан олган сабоқлари-
ни амалда намойиш этиб, мил-
лий мусиқа санъатининг кела-
жаги ишончли қўлларда эканини 
исботладилар.

Мазкур ҳисобот концерти 
фақатгина бир йиллик фаолият-
нинг хулосаси эмас, балки мил-
лий мақом санъатининг жонли 
анъаналарини асраш ва уни янги 
авлод онгига сингдириш йўлида-
ги қадам, саҳнада янграган ҳар 
бир куй, ҳар бир оҳанг юртимиз 
маънавияти, халқимиз мадания-
ти ва миллий ғурурининг жонли 
ифодаси бўлди. Бу концерт мил-
лий мусиқа санъатимиз тараққиё
тига бўлган эътибор ва меҳрнинг 
ёрқин намунаси сифатида ёдда 
қолди.

Нозима АРСЛОНОВА

Бу ким экан?
Ёхуд бахтиёрлик 

мезонлари

Бахтиёрликнинг белгиси, салмоғи нимада? Уни ўлчайдиган мезон, тошу 
тарози борми? Бу саволларга ҳар ким ҳар хил жавоб бериши мумкин. 
Қўлимда шу кунларда ўзининг етмиш ёшини қаршилаётган Бахтиёр 

Холмирзаевнинг умр баёнини акс эттирувчи қоғозлар, ёдимда эса у киши 
билан қурилган узоқ суҳбатларнинг хулосалари. Ана шуларга таяниб юқо-

ридаги саволларга жавоб топишга ҳаракат қиламан.

 Тўйхат

Паркент туманининг “Кумушкон” маҳалласида 
янги “Билимхона” электрон кутубхонаси фойдала-
нишга топширилди. 

Очилиш тадбирида туман ҳокимлиги вакилла-
ри, ҳамкор ташкилотлар ходимлари, нуронийлар ва 
ёшлар иштирок этишди.

 Яхши хабар  СанъатЎТМИШ ВА 
КЕЛАЖАКНИ БОҒЛАГАН НАВО

Мақом – халқ қалбининг тили, миллий маънавиятимизнинг 
юксак ифодасидир. Бу бетакрор санъат тури орқали аждодла-
римиз нафақат мусиқа, балки ҳаёт фалсафаси, қалб гўзаллиги 
ва руҳий озуқа меросини бизга етказганлар.

Ёшларнинг 
мутолаа маскани

Мусобақада 90 та их-
тисослаштирилган мактаб 
ва мактаб-интернатлари-
нинг 330 нафар 9-11-синф 
ўқувчилари иштирок этди.

Қувонарлиси, Тошкент 
вилоятидаги махсус мак-
таб-интернатлар ўқувчи-

лари орасидан 20 нафари 
мазкур мусобақада қатна-
шиб, якунда 5 та олтин, 1 
та кумуш ва 2 та бронза 
медални қўлга киритган 
ҳолда умумжамоа ҳисо-
бида бухоролик ёшлардан 
сўнг 2-ўринни эгаллашди.

Унда Ўзбекистон 
миллий терма жамоаси 
аъзоси, Тошкент вилоя
ти фарзанди Шаббона 
Абдувалиева (57 кг.) 
ҳам иштирок этди. Аҳа-
миятлиси, ҳамюртимиз 
беллашувлар якунида 
кумуш медални қўлга ки-
ритиб, мусобақа шоҳсупа-
сидан жой олди.

Бу орқали Шаббона 
2026 йилда ўтказилади-
ган Катта дубулға турнири 
йўлланмасига эга чиқди.

ВИЛОЯТИМИЗ ЁШЛАРИДАН 
БЕШТА ОЛТИН!

Олимпия шаҳарчасида илк бор ногирон-
лиги бўлган болалар ўртасида “Беш ташаб
бус паралимпиадаси”нинг Республика бос
қичи бўлиб ўтди.

БАРАКАЛЛА, ШАББОНА!
Хитойнинг Уси шаҳрида таэквондо WТ 

бўйича "Wuxi 2025 World Taekwondo Grand 
Slam Challenge" мусобақаси ўтказилди.

Нурафшон шаҳрида мазкур ойлик 
доирасида брифинг ташкил этилди. Унда 
Ахборот технологиялари соҳасидаги жи-
ноятларга қарши курашиш бошқармаси 
бошлиғи, подполковник Обид Орипов, 
бошқарма шахсий таркиби мутахассис-
лари ОАВ вакилларига жойларда амалга 
оширилаётган тадбирлар ҳақида ахборот 
беришди.

Қайд этилишича, жорий йилнинг 10 ойи 
давомида вилоят ҳудудида содир этилган 
умумий жиноятларнинг 44 фоизини кибер-
жиноятлар: жумладан, сохта ва зарарли 
ҳавола орқали банк карта ёки аккаунтни 
эгаллаш 33,6 фоизни, товар-хизматлар 
учун олдиндан тўловлар амалга ошириш 
шаклида 24,7 фоизни ташкил этади. Шу-
нингдек, сохта крипто биржаларга қизиқти-
риш шаклида 17,7 фоиз, номига онлайн 
кредит расмийлаштириш орқали 6,6 фоиз, 
телефон қўнғироқлари орқали 4,8 фоиз 
жиноятлар маълум бўлди.

Брифингда ОАВ вакиллари билан дав-
ра суҳбати ташкил этилди. Унда бу каби 
кибержиноятларнинг олдини олиш бўйича 
амалга оширилаётган ишлар ҳақида маъ-

лумот берилди. Жумладан, биргина теле-
грам ижтимоий тармоғидан келган .арk ва 
.jar (вирус) файлларни юклаб олмаслик, 
ёзишмаларни дарҳол ўчириб ташлаш, 
нотаниш, шубҳали ҳавола (ссилка, линк) 
ларни очмаслик ва уларни тарқатмаслик, 
“шахсий пулларни кўпайтириб берамиз”, 
деган сохта трейдерларга ишонмаслик, 
шахсий (банк карта, паспорт ва бошқа) 
маълумотларни тарқатмаслик лозим. Ай-
рим ҳолларда телефонга келадиган СМС 
тасдиқлаш кодларини бегоналарга бериш 
ҳам киберфирибгарларнинг тузоғига ту-
шиб қолишга сабаб бўлади. 

Шунингдек, брифингда ойлик доира-
сида “Энг яхши контент”, “Энг оммабоп 

челленж”, “Энг таъсирли ви-
деоролик”, “Энг яхши инно-
вацион ёндашув”, “Энг яхши 
иншо”, “Энг яхши шеър”, 
“Киберсаводхон маҳалла”, 
“Банк картаси кодини ҳеч 
кимга бермайман (видео, 
фото)”, “Шахсий маълумот-
ларимни сир сақлайман 
(видео, фото)”, “Энг яхши те-
лелойиҳа”, “Энг яхши радио-

лойиҳа” каби танловлар ўтказилиши ҳақи-
да ҳам маълумот берилди. Танловлар 
якуни бўйича материалларни баҳоловчи 
комиссия тузилади ва ғолиблар тақдирла-
нади.

Мулоқотда шу каби салбий ҳолат-
ларнинг олдини олиш ва аҳолини огоҳ-
ликка жалб қилиш мақсадида ОАВ ва 
ижтимоий тармоқлар фаоллари билан 
ҳамкорликни йўлга қўйиш лозимлиги 
айтилди.

Нигора ЎРОЛОВА,
"Тошкент ҳақиқати" мухбири

Жалолиддин ЭСОНОВ 
олган суратлар

Ажабо, яна болалари али-
ментсиз қандай шароитда 
яшагани қизиқ бўлмаган ота 
жамоатчиликнинг аралашу-
ви билан шу заҳоти қарзини 
узса... “Болаларим нима бўл-
са-бўлсин, ўзимга зиён етма-
са бўлди”, қабилида қилин-
ган ишми бу? Ҳаётда шундай 
меҳрсиз эркакларнинг борли-
ги ачинарли...

Хўш, нима учун охирги 
йилларда алимент тўловчи 
ва уни тўлашдан бош торта-
диганлар сони кўпайиб бор-
моқда? Бунинг асосий сабаби 
ажрим сонининг ортиб бора-
ётганидами?!

Статистик маълумотлар-
га қараганда, 2025 йилнинг 
9 ойида Ўзбекистонда 52 
мингдан ортиқ ажрим иши 
судларда кўриб чиқилган. 
Улардан 27 минг 578 таси 
бўйича никоҳлар бекор қи-
линди, қолган ҳолларда эса 
даъволар рад этилган, кўр-
масдан қолдирилган ёки иш 
юритуви тугатилган.

Юқоридаги статистика 
бир қарашда оддий рақам-
лар йиғиндиси бўлиб кўрин-
са-да, бунинг ортида ота ёки 
она меҳридан бебаҳра ўса-
ётган болаларнинг тақдири, 
мавҳум келажаги бор. Тагини 
суриштирсангиз, шу оилалар-
нинг кўп қисми майда-чуйда 
арзимас сабаблар туфайли 
ажрашган бўлиб чиқади.

Хўп, қандайдир муам-
молар туфайли оила ажра-
шишни сўнгги чора сифати-
да қабул қилди ҳам дейлик. 
Аммо бу ҳам оталар учун ўз 
фарзанди таъминотидан бў
йин товлашга ҳуқуқ беради 
дегани эмаску. Минг афсуски, 
буни баъзи бир оталар англаб 
етмаяпти.

Энг муҳими, алимент 

тўлаш билан боғлиқ муаммо-
ларни келтириб чиқараётган 
сабаблар билан курашиш 
сари қадам қўйилмоқда. Бу 
сабабларга оқилона ечим 
топилса, аввало, тўлиқ бўл-
маган оилаларда мунғайиб 
ўсаётган болаларнинг мурғак 
қалблари ёришади, ҳеч бўл-
маганда ота ғамхўрлигини 
ҳис қилиб улғаяди.

Маълумотларга кўра, бу-
гунги кунда вилоятда али-
мент тўловчилар 41,1 минг 
нафарни ташкил этмоқда. 
Шундан 22 минг нафари иш 
ўрнига эга, 9,3 минг нафари 
инсофли тўловчилар ва ўзи-
ни ўзи банд қилганлардир. 
Қарзини тўламасдан келаёт-
ганлар эса 9,8 минг нафар 
бўлиб, шундан 203 нафари 
қидирувдаги шахслардир.

Қисқасини айтганда, 9 
минг 833 нафар алимент-
чининг 292,8 млрд. сўм 
қарздорликлари мавжуд. Бун-
да, юқори кўрсаткич Янгийўл, 
Бекобод, Тошкент, Зангиота 
туманлари ва Чирчиқ шаҳри 
ҳиссасига тўғри келмоқда.

Бундан ташқари, 203 
нафар қидирувда бўлган 
шахсларнинг 4,6 млрд. сўм 
қарздорлиги мавжуд бўлиб, 
вилоятнинг Янгийўл ва Қуйи 
Чирчиқ туманлари ҳамда Ол-
малиқ, Ангрен ва Бекобод 
шаҳарларида кўрсаткичлар 
юқори.

Президентимиз раисли-
гида жорий йил 14 октябр-
да маҳалла тизимидаги ис-
лоҳотларни янги босқичга 
олиб чиқиш ҳамда ишларни 
самарали ташкил этиш маса-
лаларига бағишланган виде-
оселектор бўлиб ўтди. Унда 
юқори алимент қарздорлиги 
мавжуд ижро ишлари бўйича 
манзилли ўрганишлар олиб 

бориш, оилаларни ярашти-
риш, ишсиз алимент тўловчи-
ларни иш билан таъминлаш, 
вояга етмаган моддий ёр-
дамга муҳтож шахслар фой-
дасига алимент пулларини 
ундириш, шу юзасидан келиб 
тушаётган мурожаатлар со-
нини қисқартириш ва ижобий 
ҳал этиш бўйича аниқ вази-
фалар белгилаб олинди.

Шу асосда жорий йил 25 
октябрдан бошлаб тажриба 
сифатида Зангиота тумани 
танланиб, алимент қарздор-
лиги юқори бўлган ҳудудлар 
белгилаб олинди ва икки кун 
давомида жойига чиққан ҳол-
да ўрганиш ишлари олиб бо-
рилди. 

Ўрганишлар давомида 
орттирилган тажрибадан ке-
либ чиқиб ҳамда вилоят ҳо-
кимининг кўрсатмасига би-
ноан, 27 октябрда Зангиота 
тумани ҳокимлиги мажлислар 
залида вилоят ҳокими ўрин-
босари Нилуфар Нормирза-
ева, Мажбурий ижро бюроси 
вилоят бошқармаси бошлиғи 
Ориф Бозоров раҳбарлигида 
вилоятдаги барча шаҳар-ту-
ман ҳокимларининг ўринбо-
сарлари – Оила ва хотин-қиз-
лар бўлими бошлиқлари, 

Мажбурий ижро бюроси бў-
лими раҳбарлари, маҳалла 
еттилиги иштирокида амалий 
семинар ўтказилиб, 60 та 
маҳаллага тумандаги бўлим, 
ташкилот раҳбарлари бирик-
тирилди ва жойларга чиқиб 
ишни ташкил этишга кўрсат-
ма берилди. Бундан ташқа-
ри, семинарда Зангиота ту-
манидаги инсофсиз алимент 
тўловчилар билан ишчи гуруҳ 
томонидан амалга оширил-
ган ишлар вилоятнинг бошқа 
туман, шаҳар бўлимларида 
ҳам ўз самарасини беришини 
инобатга олган ҳолда ишлар-
ни “Зангиота тажрибаси” асо-
сида ташкил этишга келишиб 
олинди.

– Дастлаб, 640 нафар 
қарздор рўйхати маҳаллалар 
кесимида шакллантирилиб, 
ундириш бўйича туман ҳоки-
ми раҳбарлигида, ҳокимлик, 
прокуратура, Бюро, ИИБ, 
Оила ва хотин-қизлар бўли-
ми, аҳоли бандлигига кўмак
лашиш маркази ва маҳалла 
еттилигидан иборат ишчи 
гуруҳ тузилди, – дейди Маж-
бурий ижро бюроси Занги
ота тумани бўлими бошлиғи 
Бектош Нуралиев. – Ишчи 
гуруҳ томонидан дастлаб иш 

алимент қарздорлиги юқо-
ри бўлган “Эркин”, “Турки-
стон”, “Ўртаовул”, “Назарбек”, 
“Обод” маҳаллаларида олиб 
борилиб, ҳар бир фуқаро би-
лан якка тартибда, манзилли 
ишланди. Натижада вояга 
етмаганлар фойдасига 1 676 
млн.сўм алимент пуллари 
ундирилди, 53 нафар оила-
лар ўзаро яраштирилди, 13 
нафар ишсиз қарздорга бўш 
иш ўринлари таклиф этилди, 
26 нафар қарздор бошқа ҳу-
дудларда яшаши аниқланиб, 
ижро ишлари тегишли бўлим-
ларга юборилди, 4 нафар қи-
дирувда бўлган шахс топил-
ди, алимент тўлашдан бўйин 

товлаган 2 нафар шахс маъ-
мурий, 1 нафар шахс жиноий 
жавобгарликка тортилди.

Хусусан, “Назарбек” ма
ҳалласида истиқомат қилади-
ган Д.Ўрмонов уч нафар вояга 
етмаган фарзандига 13 ойдан 
бери алимент тўламасдан 
келаётганлиги аниқланган. 
Фуқаронинг хонадонига ишчи 
гуруҳ аъзолари ва имом ха-
тиблар биргаликда бориб, 
тушунтириш олиб боришди 
ва фарзандлари учун 41 млн. 
сўм алимент ундирилди.

Шу билан бирга, “Ўрта
овул” маҳалласилик А.Сали-

ев 2020 йил ноябрь ойидан 
2022 йил май ойига қадар 
алимент пулларини тўлаш-
дан бўйин товлагани сабабли 
2022 йилда 15 сутка маъму-
рий қамоқ жазоси тайинлан-
ган бўлсада, ўзига тегишли 
хулоса чиқармаган. 2022 йил-
дан то бугунги кунгача тўлан-
маган алимент қарзи 104 млн. 
сўмга етди. А.Салиев суҳбат 
ва тушунтиришлардан хуло-
са чиқармаганлиги учун унга 
нисбатан жиноят иши қўзға-
тилди.

Тошкент вилоятининг бош
қа туман ва шаҳарларида ҳам 
юқори алимент қарздорлиги 
мавжуд ижро ишлари бўйича 

манзилли ўрганишлар олиб 
борилмоқда.

– Алимент ундирувига оид 
ишларда кўп дуч келинадиган 
муаммо шундаки, қарздорлик-
ни ундириш чоғида уларнинг 
шарт-шароити, моддий аҳво-
ли ўрганилганда 80 фоизи 
нафақа тўлашга қодир, аммо 
турли важлар билан бундан 
бош тортишаётгани ойдинла-
шади, – дейди МИБ Тошкент 
вилояти бошқарма бошлиғи 
Ориф Бозоров. – Ҳатто улар 
орасида фарзандига алимент 
тўламаслик ёки камроқ тўлаш 
мақсадида яхшигина иши-

дан воз кечадиганлари, гўёки 
мактаб ёки боғчада қоровул 
бўлиб ишлаётгани ҳақида 
ҳужжат расмийлаштиради-
ганлари ҳам бор. Яна шундай 
эркаклар борки, зулмидан, 
озоридан безиб ажрашишга 
қарор қилган аёлига алимент 
олмаслик ҳақида тилхат ёзди-
риб олишади. Баъзи такасал-
танг оталар ўзлари ҳақиқатан 
ҳам ишсиз, уйланса одам 
бўлар, деб тўй қилишган, 
оилани ҳам эплолмаган, 
оқибатда, алимент жабрини 
нафақадаги ота-онаси ёки 
ишлайдиган яқинлари торта-
ди. Аёл қачон алимент олади, 
қачонки боласи учун муҳтож 
бўлганда, бунга ўзининг қурби 
етмай қолганда, яқинларидан 
ёрдам бўлмаганда, жонидан 
ўтиб, алиментга топширади. 
Аслида унинг ҳам ўзига яра-
ша югур-югури, бошоғриғи 
кўп. Ким хоҳлайди дейсиз 
ортиқча оворагарчилик ва 
сарф-харажатни.

Хулоса ўрнида шуни ай-
тиш мумкинки, балки турмуш 
қурган икки томоннинг ажра-
лиши фожиа эмасдир. Лекин 
бунинг оқибатида болалар 
жабр кўрса, азобланса, бу 
кечириб бўлмас фожиа ҳисо-
бланади. Инчинун, ота ёки она 
меҳридан мосуво бўлиб ўса-
ётган кўнгли синиқ болалар 
кўпаяётгани яхшиликка олиб 
келмайди. Зотан, оила жа-
миятнинг тараққиётига асос 
бўладиган тузилма саналади. 
Ҳар қандай ҳолатда ота-она-
нинг ўз шахсиятини ўйлаб, 
қабул қилган қарори касрига 
бола қолмаслиги, бахти ярим 
бўлмаслиги зарур.

Фарзанд таъминоти ота-
нинг бўйнидаги қарз ҳисоб
ланади. Шундай экан ҳар 
бир ота бу қарзни мустаҳкам 
оиласида адо этсин, агар тақ-
дир тақозоси билан ажрашиб 
кетса, унда фарзанд таъми-
нотидан бўйин товламасин. 
Чунки бир кун келиб куни шу 
фарзандларига қолиши мум-
кин.

Нозима РАСУЛОВА,
"Тошкент ҳақиқати" 

мухбири

АЛИМЕНТДАН ҚОЧГАН
" Э Р К А К " Л А Р ?

Яқинда ижтимоий тармоқларда Фарғонада ота алимент 
ортидан чиққан жанжал оқибатида хотини ва 2 ёшли қизини 
пичоқлаб ўлдирди деган хабарлар яшин тезлигида тарқалди. 
Ота 34, аёл эса 27 ёшда. Оқибатда аёл ва вояга етмаган қиз 
шифохонада вафот этган.

Бугунги кунда бу каби нохуш хабарларга тез-тез кўзи-
миз тушадиган бўлиб қолди. Шунчаки интернетга “Алимент 
тўлашдан бўйин товлаган ота” деб қидирув беришнинг ўзи 
кифоя. Қидирув натижасида чиққан хабарларни ўқиб ёқангиз-

ни ушлайсиз: “Алимент тўлашдан бош тортган ота уйининг 
деворлари орасидан топилди”, “Алиментдан қарзни эрнинг 
тўртинчи хотини тўлаб берди” ва ҳоказо. 

Яна бир хабардаги ота икки нафар ўғлига алиментни кам 
тўлаш учун ўқитувчиликдан бўшаб, шу мактабга қоровуллик-
ка ишга кириб олганлиги ҳақидаги хабарга нима дейсиз? Шу 
эркак фарзандлари то 18 ёшга етгунича ўша мактабда қоро-
вул бўлиб ишлабди. Кейин яна ўқитувчиликка қайтибди. Аф-
суски, бу тоифа шахслар орамизда кўплаб топилади...

 Долзарб мавзу

 Брифинг

"Рақамли хавф"дан ҳимоя
СПОРТ
янгиликлари

МУВАФФАҚИЯТЛИ 
СТАРТ

Қатарда 17 ёшгача бўл-
ган футболчилар ўртаси-
даги жаҳон чемпионати 
старт олди.

Эътиборлиси, дунёнинг энг 
кучли 48 терма жамоаси ишти-
рок этаётган мазкур нуфузли 
турнирнинг дастлабки турида Ўз-
бекистон ўсмирлар жамоаси па-
рагвайлик тенгқурларига қарши 
майдонга тушди. Қизиқарли ва 
шиддатли ўтган беллашувда ва-
килларимиз Азиз Абдумўминов-
нинг дубли эвазига 2:1 ҳисобида 
ғалаба қозонишди.

Ҳамюртларимиз навбатдаги 
беллашувни ирландияликларга 
қарши ўтказади. Бўлажак рақиб-
лар 1-турда Панамани йирик 4:1 
ҳисобида мағлуб этиб, пешқа-
дамга айланиб олишган эди. 

Мазкур беллашув 8 ноябрь 
куни бўлиб ўтади. Интернет хабарлари асосида тайёрланди

Хабарингиз бор, мамлакатимизда 1-30 ноябрь 
кунлари “Кибермаданиятни юксалтириш ойли-
ги” деб эълон қилинди. Унинг доирасида кўп
лаб ташаббуслар, аҳолини огоҳликка чақириш, 
талабалар, мактаб ўқувчилари ва ташкилот хо-
димлари учун тренинглар, ютуқли танловлар ва 
киберспорт мусобақалари ўтказиш белгиланган. 
Мақсад – фуқароларнинг киберсаводхонлигини 
ошириш ва рақамли хавфлардан ҳимоя қилиш 
кўникмаларини шакллантиришдир.

Бугунги кунда вилоятда алимент тўловчи-
лар 41,1 минг нафарни ташкил этмоқда. Шун-
дан 22 минг нафари иш ўрнига эга, 9,3 минг на-
фари инсофли тўловчилар ва ўзини ўзи банд 
қилганлардир. Қарзини тўламасдан келаёт-
ганлар эса 9,8 минг нафар бўлиб, шундан 203 
нафари қидирувдаги шахслардир.

Азиз ватандошлар!
Қадрли вилоятимиз аҳли!
Тошкент вилояти –  она диёримизнинг бе-

баҳо гавҳаридир. Табиат мана шу фусункор 
ва серқуёш юртимизга нимаики ато қилган 
бўлса, қандай бойликлар, қандай неъматлар 
билан сийлаган бўлса, уларнинг ҳамма-ҳам-
маси гўзал вилоятимизда мужассам. 

Бу заминнинг унумдор тупроғи, қут-бара-
ка ёғилган дала ва боғлари, серсув сой ва 
дарёлари, йирик сув омборлари вилоятимиз-
ни йил бўйи яшилликка буркаб, барчамизга 
бетакрор табиат ва мусаффо оби-ҳаёт неъ-
матларини инъом этиб келади. 

Вилоятимизнинг кўп тармоқли экотизим-
лари, хилма-хил табобат ва набобат дунёси, 
сархил ва шифобахш мевазор боғлари бар-
чани ўзига тортади.

Бетакрор она табиатимизни асраб-авай-
лаб, келажак наслларга бунданда бой ва 
ранг-баранг ҳолида етказиш барчамизнинг 
муқаддас инсоний бурчимиздир. 

Қадрли дўстлар!
Хабарингиз бор, вилоятимиз мамлака-

тимизнинг энг йирик логистика ва сайёҳлик 
марказларидан бирига айланиб бормоқда. 

Вилоятимизга келувчи сайёҳлар оқими-
нинг мунтазам кўпайиб бораётгани, қурилиш 
ва бунёдкорлик ишлари ҳажми ортаётгани, 
халқаро аҳамиятдаги йирик автомагистрал-
ларда автомобиллар қатнови кескин ошаёт-
гани она табиатимизни заҳарли газ ва мод-
далардан ҳар қачонгидан кўпроқ муҳофаза 
қилишимиз лозимлигини тақозо этмоқда. 

Минг афсуски, бугун сувдан, тупроқдан 

нотўғри фойдаланиш, экологик жиҳатдан за-
рарли технологияларни қўллаш оқибатида 
сайёрамизда иқлим ўзгариб, биохилма-хил-
лик йўқолиб бораётгани ҳеч кимга сир эмас. 

Президентимиз ташаббуси билан, бир 
неча йил аввал юртимиз бўйлаб “Яшил ма-
кон” лойиҳаси бошлангани нақадар тўғри ва 
оқилона иш бўлганини ҳаётнинг ўзи кўрсат-
моқда. 

Шу сабабли ҳам, бу лойиҳа ўз аҳамияти 
ва моҳияти билан аллақачон умуммиллий ҳа-
ракатга айланиб улгурди. 

Давлатимиз раҳбари жорий йил 26 
сентябрда ўтказилган видеоселектор йиғили-
шида дарахтни кузда экишни кўпайтириш за-
рурлиги бўйича бир қатор муҳим таклифлар 
билдириб, устувор вазифаларни белгилаб 
бердилар. 

Шу кунларда ана шу умуммиллий лойиҳа 
доирасида бутун мамлакатимизда бўлгани 
каби вилоятимизда ҳам кузги дарахт экиш 
мавсуми давом этмоқда, бу борада “Долзарб 
бир ойлик” эълон қилинди.

Президентимизнинг эзгу ташаббуслари-
дан руҳ олиб, барчангизни, бутун эл-юрти-
мизни “Янги Ўзбекистон – яшил маконда 
бирга яшайлик!” деган олижаноб ғояни қўл-
лаб-қувватлашга чақирамиз!

Зотан, доно халқимизда “Яхшидан боғ 
қолади”, деган пурмаъно гап бор. Муқаддас 
динимиз ҳам бизни яратувчанликка, боғу 
роғлар барпо этиб, инсонларга ризқ улашиш-
га буюради. 

Оилада фарзанд дунёга келганида унга 
атаб кўчат экиш, ҳашар йўли билан боғлар 
яратиш, иморатлар атрофини кўкаламзор-
лаштиришдек эзгу ва олижаноб одатларимиз 

бор.
Ана шу хайрли анъаналаримизга со-

диқ қолиб, шу йилнинг 8-9 ноябрь 
–  шанба ва якшанба кунлари ви-

лоятимиз бўйлаб “Яшил макон” 
лойиҳаси доирасида катта ҳа-
шар эълон қилинди! 

Қадрли маҳалла фаол-
лари!

Маҳаллаларда, кўча ва 
гузарларда бўш турган, 
дарахт экилмаган жойлар 
ҳали жуда кўп. Эндиги 
вазифамиз бу жойларни 
боғ-роғларга айланти-
ришда маҳалла аҳлининг 

ҳамжиҳатлигини кучай-
тириш, ҳудуд ободлиги 
ва аҳоли фаровонлигига 
хизмат қиладиган лойи
ҳаларни кенгайтириш-
дан иборатдир. 

Бунинг учун ҳар бир 
маҳаллада “маҳалла 
боғлари”ни яратишимиз, 
яшил ҳудудларни кўпай-
тиришимиз, шахсий на-
муна сифатида дастлаб ўз 
хонадонимиз ва кўчамизни 
обод қилишимиз, “Яшил макон” 
умуммиллий лойиҳасига ўз ҳис-
самизни қўшишимиз зарур! 

Экилган ҳар бир ниҳолни пар
варишлаш ва сақлашда маҳалла фаолла-
ри, бошқарув-сервис компаниялари жонбоз
лик кўрсатиши лозим. Бунинг учун “маҳалла 
еттилиги”, кўчабоши ва уйбошилар ҳамда 
хонадон эгаларини масъул сифатида бирик-
тириш мақсадга мувофиқдир.

Ҳурматли деҳқон ва фермерлар, то-
морқа ер эгалари!

Ерга меҳр бериш, унинг ҳар бир қари-
чидан унумли фойдаланиш, кўчат экиб, боғ 
яратишда сизларнинг улушингиз катта. Ви-
лоятда 6 минг 700 дан зиёд фермер, деҳқон 
хўжаликлари ва томорқа ер эгалари томони-
дан 10 миллионга яқин иқлимбоп манзарали 
ниҳоллар парваришланмоқда.

Бу савобли ишларни давом эттириш 
учун ҳар бир хонадон эгаси ўз томорқасига, 
маҳалла гузари ва кўчасига 10 тупдан кўчат 
экса, вилоят бўйлаб ўртача 6-7 миллион да-
рахт бунёд бўлади. 

Фермерларимиз “Бир дала – бир маҳсу-
лот” тамойили асосида ўз ҳудудига тут, ток, 
терак ва бошқа кўчатларни экса, ҳар бир қа-
рич еримиз яшилликка бурканади.

Муҳтарам нуронийлар!
Сизларнинг ҳаёт тажрибангиз, дуо ва ти-

лакларингиз халқимиз учун ҳамиша катта 
таянч ва суянч бўлиб келмоқда.

Вилоятимиздаги 300 мингдан ортиқ ну-
ронийлардан маҳаллаларда “Яшил макон” 
умуммиллий лойиҳасини амалга оширишда, 
аҳоли томонидан кўчатларни намунали экиш-
ни ташкиллаштиришда, уларни сақлашда 
янада фаоллик ва ташаббус кутиб қоламиз. 
Сизларнинг шахсий намунангиз, панду на-

сиҳат, тавсия ва кўрсатмаларингиз барчамиз 
учун муҳимдир. 

Нуронийларимизнинг ҳар бири 1 тупдан 
кўчат экса, 300 мингдан зиёд янги дарахт 
пайдо бўлади. Ёки ҳар бири ўз ёнига 10 на-
фар ёшни жалб қилса, бу рақам 10 баробарга 
ошади.

Азиз ёшлар!
Сизлар Янги Ўзбекистоннинг бунёдкор ку-

чисиз! Халқимиз кўзлаётган юксак марралар-
га эришишда ақл-заковатингиз, ғайрат-ши-
жоатингиз, она Ватанга бўлган садоқатингиз 
беқиёсдир. 

Она заминимизга меҳр беринг! Нурли 
келажак учун бугундан бошлаб ўз хонадо-
нингиз, кўчангиз, маҳаллангизда ўз ниҳо-
лингизни экинг! Миллий қадриятларимиз-
нинг гултожи бўлган ҳашарларда фаол 
бўлинг!

Асло унутманг, сиз Ўзбекистон фарзан-
дисиз, сизнинг ҳиссангиз – бу ота-онангиз, 
маҳаллангиз ва бутун халқимизнинг фаро-
вонлиги учун хизмат қилади.

Қадрли юртдошлар!
Дарахт экиш ва уни парваришлашни маж-

бурият эмас, қадрият сифатида қабул қилай-
лик! 

Ҳар биримиз келажак авлод олдидаги 
бурчимизни чуқур ҳис қилган ҳолда, “Яшил 
макон” умуммиллий лойиҳаси доирасида-
ги ҳашарларда фаол қатнашайлик, шахсий 
намуна кўрсатайлик!

Токи, биздан фарзандларимизга обод, 
яшилликка бурканган гўзал Ватан қолсин!

Тошкент вилояти фаоллари, депутатлар, нуронийлар,
хотин-³излар ва ±шлар вакилларининг вилоят аµлига

М У Р О Ж А А Т И

Тадбирда давлат ва жамоат ар-
боблари, зиёлилар, муаллифнинг ҳам-
касблари, талаба-ёшлар ҳамда кенг 
жамоатчилик вакиллари иштирок этди.

Тақдимотни Ўзбекистон Ёзувчи-
лар уюшмаси раиси, халқ шоири 
Сирожиддин Саййид олиб борди.

Тантанали учрашувда Вазирлар 
Маҳкамаси ҳузуридаги Давлат ти-
лини ривожлантириш департаменти 
мудири Нодир Жонузоқ, Ўзбекистон 
Миллий ахборот агентлиги бош ди-
ректори, сенатор Абдусаид Кўчи-
мов, Тошкент давлат ўзбек тили ва 
адабиёти университети ректори, ака-
демик Шуҳрат Сирожиддинов, тарих 
фанлари доктори, профессор Аб-
дуҳалил Маврулов, Журналистика ва 
оммавий коммуникациялар универ-
ситети ректори, профессор Шерзод-
хон Қудратхўжа ҳамда “Саодат” жур-
нали бош муҳаррири, Ўзбекистонда 
хизмат кўрсатган маданият ходими 
Мунаввара Усмонова сўзга чиқдилар.

“Янги Ўзбекистон орзуси” кито-

бида муаллифнинг чуқур таҳлил ва 
ҳаётий мушоҳада асосида ёзилган 
мақолалари, шунингдек, давлат ва 
жамоат арбоблари билан бўлган са-
мимий суҳбатлари жамланган. Бу 
асар сўнгги беш йил давомида “Янги 
Ўзбекистон” газетасида чоп этилган 
материаллар асосида тузилган бў-
либ, янги давр ривожига ҳамоҳанг 
фикрлар солномасидир. Тадбир 
иштирокчилари ҳам буни Янги Ўзбе-
кистон сари йўл олган халқимиз орзу
сининг жонли акс-садоси сифатида 
эътироф этдилар.

Салим Дониёровнинг ижодий 
фаолияти 2001 йилда “Халқ сўзи” ва 
“Народное слово” газеталари таҳри-
риятида бошланган. У бу ерда етакчи 
координатор ва бош муҳаррир ўрин-
босари лавозимларида самарали 
меҳнат қилган.

2017–2018 йилларда Ўзбекистон 
Республикаси Президенти Девонида 
бош инспектор ва шўъба мудири си-
фатида фаолият юритган.

2018 йилдан эса “Правда Восто-
ка” газетаси бош муҳаррири сифа-
тида мамлакат ахборот майдонида 
фаол иш олиб борди.

С. Дониёров 2020 йилдан буён 
“Янги Ўзбекистон” ва “Правда Вос-
тока” газеталари таҳририяти” давлат 
муассасаси бош муҳаррири сифати-
да фаолият юритмоқда.

Филология фанлари бўйича фал-
сафа доктори (PhD), доцент Салим 
Дониёров 2010 йилда “Олтин қа-
лам” миллий журналистика танлови 
ғолиби бўлган. 2020 йилда “Меҳнат 
шуҳрати” ордени билан, 2025 йилда 
эса “Ўзбекистон Республикасида хиз-
мат кўрсатган журналист” фахрий ун-
вони билан тақдирланган.

“Янги Ўзбекистон орзуси” – бу на-
фақат журналистнинг ижодий йўли 
хақидаги китоб, балки бутун бир халқ-
нинг янги истиқболлар сари интили-
ши ҳақидаги илҳом манбаидир.

Ўз мухбиримиз
Аҳмад ТЎРА олган суратлар

ЯНГИ ФИКРЛАР 
СОЛНОМАСИ

 Тақдимот
Куни кеча Ўзбекистон Ёзувчилар 

уюшмаси мажлислар залида яна бир 
бор илҳом ва маърифат руҳи уфуриб 
турди – бу ерда таниқли журналист, 
“Янги Ўзбекистон” ҳамда “Правда Вос-
тока” газеталари бош муҳаррири, Ўзбе-
кистон Республикасида хизмат кўрсат-
ган журналист Салим Дониёровнинг 
“Янги Ўзбекистон орзуси” номли янги 
китоби тақдимоти бўлиб ўтди.


